
YB TUAN CHEN KAH ENG (STULANG)  
SOALAN 18  (A44)  
 
Demi memastikan bekalan ketam dan udang galah yang lestari, adakah kerajaan akan 
menetapkan berat minima ketam/udang galah yang boleh ditangkap?  
 
JAWAPAN YB DATO’ ZAHARI BIN SARIP 
 
Jabatan Perikanan tidak menetapkan berat minima ketam/udang galah yang boleh 
ditangkap. Walau bagaimanapun bagi memastikan kelestarian sumber perikanan 
termasuklah ketam dan udang galah, pihak jabatan mempunyai Kaedah Pengurusan 
Sumber iaitu pelepasan benih ikan dan udang ke perairan umum di seluruh Negeri 
Johor. Program ini merupakan program tahunan yang diadakan secara berkala di 
sungai -sungai seluruh negeri Johor.  
 
Berikut merupakan rekod pelepasan bagi benih ketam dan udang galah mengikut 
tahun: 
 

BIL TAHUN UDANG GALAH 
(EKOR) 

KETAM 
(EKOR) 

IKAN 
(EKOR) 

PERUNTUKAN 
(RM) 

1 2022 285,000 23,700 167,700 209, 550.00 

2 2021 1,255,000 19,000 95, 500 125, 905.00 

3 2020 465, 000  77, 200 58, 900.00 

 
Bagi tahun 2023, sejumlah RM200,000 telah diperuntukan oleh kerajaan negeri bagi 
Program Pemuliharaan Sumber Perikanan Sungai – Sungai Negeri Johor. Program 
pelepasan siri pertama bagi tahun 2023 adalah pelepasan benih udang galah 
sebanyak 50,000 ekor dan 40,000 benih ikan seperti Ikan Kelah, Tengas, Baung dan 
Sebarau yang dijangka akan dilaksanakan pada bulan April 2023. 
 
Program pelepasan benih perikanan akan memberi kesedaran pada orang awam 
terhadap kepentingan memulihara ekosistem perikanan untuk generasi akan datang. 
Pertambahan stok ikan di perairan umum juga antara usaha bagi meningkatkan 
jaminan bekalan makanan dalam konteks industri perikanan. Impak ekonomi secara 
langsung akan dirasai oleh nelayan setampat dan golongan sasar melalui hasil 
tangkapan dan nilai tangkapan yang meningkat dalam jangkamasa 3-6 bulan selepas 
pelepasan umum dijalankan. 

YB DATUK HAJI MOHD. FUAD BIN TUKIRIN (BUKIT NANING)  
SOALAN 19  (A121)  
 
Demi keselamatan orang ramai serta bagi mengelakkan tragedi remaja lemas ketika 
bermain air di Jambatan Sungai Sarang Buaya berulang, Adakah sebarang langkah 
diambil oleh pihak JPS seperti meneliti semula reka bentuk contohnya mewajibkan 
pemasangan pagar besi di kiri kanan jambatan kampung?  
 
JAWAPAN YB TUAN RAVEN KUMAR A/L KRISHNASAMY 
 
Semasa pembinaan Jambatan MTB di Parit Haji Anuar dimana terdapat tragedi 
remaja lemas ketika mandi di kawasan tersebut, pihak Jabatan juga telah membina 
dan memasang pagar/railing di jambatan tersebut semasa awal pembinaannya 
seperti rekabentuk Jambatan MTB yang lain yang mempunyai pagar besi di kiri dan 
kanan jambatan. Memang akan terdapat kes-kes di kawasan terpencil dan sunyi 
dimana terdapat pihak tidak bertanggungjawab merosakkan serta mencuri 
pagar/railing Jambatan MTB untuk kepentingan sendiri. 
 
Bagi mengelakkan kejadian yang serupa daripada berulang, pihak Jabatan akan 
membaiki dan memasang semula pagar/railing jambatan yang rosak atau hilang pada 
tahun 2023 di kawasan pentadbiran Jabatan ini. 

YB DATUK HAJI PANDAK BIN AHMAD (KOTA ISKANDAR)  
SOALAN 20  (A99)  
 
Di Taman Pulai Indah terdapat hanya sebuah Sekolah Agama sahaja.  Namun tidak 
dapat menampung bilangan murid yang bertambah setiap tahun.  Apakah tindakan 
untuk mengatasi kesesakan pelajar yang bertambah ini sehingga ditempatkan di 
dewan terbuka dan kaki lima sekolah?  
 
JAWAPAN YB TUAN MOHD FARED BIN MOHD KHALID 
 
Terima kasih Yang Berhormat Datuk Speaker. Soalan yang dibangkitkan oleh Yang 
Berhormat Kota Iskandar mengenai tindakan kerajaan negeri bagi mengatasi 
kesesakan pelajar di Sekolah Agama Taman Pulai Indah. Untuk makluman Yang 
Berhormat, Sekolah Agama Taman Pulai Indah telah disenaraikan bagi pembinaan 
baharu fasa 6.  
 
Walau bagaimanapun, beberapa dokumentasi dan kelulusan perlu diambil kira 
sebelum pembinaan baharu dijalankan. Dengan ini, saya ingin memohon maaf diatas 
masalah yang dihadapi oleh guru-guru dan pelajar didalam sekolah tersebut.  In shaa 
Allah dalam masa terdekat ini, Jabatan Agama Islam Negeri Johor akan cuba mencari 
solusi untuk mengatasi masalah yang berlaku di sekolah tersebut. 

YB PUAN HAJAH  HASRUNIZAH BINTI HASSAN (PULAI SEBATANG)  
SOALAN 21  (A111)  
 
Bilakah konsesi berkenaan isu parit, tanah dan rumput di kawasan kampung yang 
tidak diselenggara dengan baik akan dilaksanakan memandangkan sekarang musim 
hujan tidak menentu dan sistem perparitan memainkan peranan yang penting untuk 
mengatasi masalah banjir terutama di kampung-kampung.   
 
JAWAPAN YB DATO’ ZAHARI BIN SARIP 
 
Untuk makluman, kerja-kerja penyelenggaraan parit kampung seharusnya 
dilaksanakan empat pusingan setahun. Berdasarkan kepada kelulusan peruntukan 
ketika ini, Jabatan Pengairan dan Saliran (JPS) hanya mampu melaksanakan kerja-
kerja menyelenggara  satu pusingan setahun sahaja. Ini adalah kerana negeri Johor 
mempunyai saliran perparitan/pertanian yang panjang, melebihi 5 ribu kilometer. 
 
Pada masa ini, pihak JPS telah mengemukakan kertas cadangan untuk diangkat 
kepada kelulusan kerajaan negeri Johor bagi kerja-kerja penyelenggaraan kawasan 
saliran sebanyak empat pusingan setahun yang akan diserahkan kepada 
Jawatankuasa Pembangunan dan Keselamatan Kampung (JPKK). Kerja-kerja 
berkenaan berkonsepkan secara gotong royong dengan kadar bayaran yang lebih 
optimum dibandingkan sekiranya kerja berkenaan diserahkan kepada kontraktor.  

YB TUAN TAN ENG MENG (PEKAN NANAS)  
SOALAN 22  (A154)  
 
Adakah pihak kerajaan mempunyai perancangan bagi mewujudkan sebuah Sekolah 
Kebangsaan Pendidikan Khas (SKPK) di daerah Pontian seperti yang ada di daerah 
Muar, Batu Pahat dan Johor Bahru.  
 
JAWAPAN YB CIK NORLIZAH BINTI NOH 
 
Semakan Jabatan Pendidikan Negeri Johor mendapati kelas-kelas Program 
Pendidikan Khas Integrasi (PPKI) yang diwujudkan di sekolah-sekolah di daerah 
Pontian masih mencukupi untuk menampung keperluan pendidikan Murid 
Berkeperluan Pendidikan Khas (MBPK) pelbagai kategori sama ada MBPK 
Pendengaran, Penglihatan dan juga Pembelajaran. 
 
Data PPKI berakhir Januari 2023 di daerah Pontian menunjukkan terdapat 32 PPKI 
yang terdiri daripada 20 PPKI Sekolah Kebangsaan (SK), 2 PPKI Sekolah Jenis 
Kebangaan Cina (SJKC) dan 10 PPKI Menengah. 
 
Seramai 603 orang murid MBPK (377 MBPK rendah dan 226 MBPK menegah) belajar 
di kelas-kelas PPKI yang berjumlah 89 buah kelas  (51 Kelas rendah dan 38 kelas 
menengah). Setakat ini jumlah tenaga pengajar adalah seramai 124 orang guru dan 
58 orang Pembantu Pengurusan Murid (PPM). Peluasan program PPKI akan dibuat 
ke sekolah-sekolah lain dari semasa ke semasa mengikut keperluan. 

YB DATO’ IR. HASNI BIN MOHAMMAD (BENUT) 
SOALAN 23  (A167)  
 
Apakah perancangan kerajaan negeri untuk membantu dan memberdaya Pihak 
Berkuasa Tempatan yang mempunyai kutipan hasil terhad.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Hasil Pihak Berkuasa Tempatan (PBT) Negeri Johor terdiri daripada Hasil Cukai, Hasil 
Bukan Cukai dan Terimaan  Bukan Hasil. Hasil cukai terbahagi kepada dua (2) iaitu 
hasil cukai langsung daripada pemilik-pemilik harta di kawasan PBT, termasuk kutipan 
tunggakan cukai seperti pemilik kediaman , perniagaan dan perindustrian. Hasil Cukai 
Harta yang kedua adalah Caruman Membantu Kadar / Sumbangan Membantu Kadar 
bagi harta-harta milik Kerajaan Negeri dan Persekutuan serta organisasi seperti 
UTHM, Ranhill SAJ dan ATM.  
 
Hasil Bukan Cukai pula adalah hasil selain cukai harta seperti bayaran lesen 
perniagaan, sewaan dan hasil jualan borang sebutharga/tender.  
Selain itu, di bawah Terimaan Bukan Hasil, PBT juga menerima bantuan daripada 
Kerajaan Negeri dan Persekutuan dalam bentuk Geran, bayaran-bayaran pulang balik 
hasil, bayaran Kumpulan Wang Perkhidmatan Kemajuan (ISF) dan Caj Pemajuan. 
 
Antara kekangan untuk PBT mengutip hasil adalah: 

i. Ketidakstabilan ekonomi dengan kadar inflasi yang tinggi membebankan 
pembayar cukai harta, lesen dan permit. 

ii. Kurang tanggungjawab dan kesedaran penduduk setempat untuk membayar 
cukai harta, lesen dan permit menyebabkan tunggakan hasil yang tinggi. 

iii. Kaedah pendigitalan bagi bayaran cukai harta kurang mendapat sambutan. 
iv. Tiada satu unit khusus menguruskan tunggakan-tunggakan hasil di PBT. 

 
Walau bagaimanapun, PBT sentiasa berusaha meningkatkan hasil dan mencari 
punca hasil baru sebagaimana berikut: 
 

i. Memudahkan pembayaran dengan adanya pembayaran atas talian, kiosk, 
perkhidmatan, kaunter bergerak.  

ii. Melaksanakan projek-projek penswastaan yang memberi pulangan kepada 
PBT. 

iii. Menambah lokasi perniagaan untuk mendapatkan hasil sewa. 
iv. Perluasan kawasan. 
v. Mengukuhkan perjawatan yang tertumpu kepada kutipan hasil. 

Dalam usaha membantu PBT meningkatkan hasil, Kerajaan Negeri telah meneruskan 
pemberian Geran Keseimbangan kepada PBT yang mempunyai kedudukan 
kewangan yang tidak kukuh. Geran ini disalurkan secara tunai kepada PBT untuk 
meringankan beban PBT bagi menampung perbelanjaan mengurus dan operasi PBT 
seperti bayaran pengurusan sisa pepejal, penyelenggaraan kemudahan awam, 
kebersihan dan keindahan di dalam kawasan PBT.  
 
Kerajaan Negeri juga dalam usaha menarik pelabur-pelabur asing ke dalam negeri 
Johor selain menggalakkan PBT melaksanakan projek-projek penswastaan yang 
memberikan pulangan kepada PBT. 

YB DATUK HAJI RAMLEE BIN BOHANI (KEMPAS)  
SOALAN 24  (A184)  
 
Adakah kawasan Kempas termasuk dalam Teras ke-4 dengan peruntukan sebanyak 
RM691.45 juta melalui Bajet 2023 Johor, memandangkan keadaan jalan dan 
perparitan di Kempas yang tidak dinaik taraf sewajarnya sedangkan kawasan Kempas 
terlalu dekat dengan pusat bandaraya.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat Kempas, tiada kawasan yang akan terkecuali untuk 
mendapat manfaat daripada Bajet 2023 Negeri Johor. Sudah pasti kawasan Kempas 
juga termasuk dalam kawasan yang mendapat manfaat ini. 
 
Untuk makluman salah satu projek yang menggunakan bajet ini di dalam kawasan 
Kempas adalah projek Kerja - Kerja Naiktaraf Jalan daripada 2 Lorong 2 Hala ke 4 
Lorong 2 Hala Dari Taman Kempas Utama Ke Kg Maju Jaya (2.2KM) – Reka & Bina 
dengan kos kontrak sebanyak RM 35.8 juta. 
 
Status terkini, notis untuk tujuan penamatan (NUTP) telah dikeluarkan pada 20 
Februari 2023. Berikut adalah maklumat berkaitan projek ini:- 
 
  
Tarikh Milik Tapak  : 05 Februari 2018 
Tarikh Siap Asal  : 02 Februari 2020 
Tarikh Siap Semasa : 10 Oktober 20221 
Peratus Fizikal   : 89% 
Peratus Kewangan  : 63.5% 

YB TUAN CHEW CHONG SIN (MENGKIBOL)  
SOALAN 25  (A181)  
 
Bagi mengelak tragedi seperti runtuhan tanah Batang Kali berlaku lagi, apakah status 
pemulihan kawasan dan keadaan keselamatan Gunung Lambak yang sebelum ini 
telah diteroka dan kawasan gunung lambak yang berada di Jalan Kiara 1? 
 
JAWAPAN YB TUAN RAVEN KUMAR A/L KRISHNASAMY 
 
Sepertimana kronologi yang telah di bentang sebelum ini, tanah tersebut merupakan 
tanah milik persendirian. Pemilik tanah tersebut telah menjalankan aktiviti menebang 
pokok bagi tujuan penanaman semula ladang durian di atas PT 6251 – PT 6258, PT 
6260 – PT 6265 Dan PT 6270 – PT 6272, Mukim Kluang, Daerah Kluamg, Johor Darul 
Takzim. Oleh itu, pihak Majlis Perbangaran Kluang telah mensyaratkan pihak pemilik 
tanah memohon pelan kerja tanah bagi mengawal aktiviti di tanah tinggi atau cerun. 
Pihak pemilik telah membuat permohonan pelan kerja tanah pada 23 November 2022 
dan diluluskan dengan pindaan pelan.  
 
Pada Mesyuarat Jawatankuasa Pusat Setempat (OSC) 12 Disember 2022 
permohonan tersebut telah diluluskan penuh dengan syarat-syarat yang pelu dipatuhi. 
Antara syarat-syarat yang dikenakan adalah seperti berikut: 
 
I. Pemohon dikehendaki menjalankan aktiviti penanaman di Kawasan kecerunan 

Kelas I dan II sahaja sebagaimana Laporan Kecerunan yang  dikemukakan. 
II. Pemohon tidak dibenarkan menjalankan sebarang aktiviti di Kawasan kecerunan 

kelas III dan IV sebagaimana Laporan Kecerunan yang dikemukakan. 
III. Pemohon dikehendaki mengemukakan Laporan Geoteknikal untuk  kelulusan 

Jabatan Mineral & Geosains. 
IV. Pemohon dikehendaki mengemukakan Laporan Penilaian Impak Alam Sekitar 

(EIA) untuk kelulusan Jabatan Alam Sekitar.  
V. Pemohon diwajibkan mematuhi segala syarat-syarat yang dikenakan oleh 

semua agensi/jabatan teknikal yang terlibat sebagaimana yang dinyatakan 
dalam semua ulasan/sokongan bertulis yang dikemukakan. 

VI. Bagi kerja-kerja tanah yang telah dijalankan sebelum permohonan oleh pemilik 
dibuat kepada Majlis Perbandaran Kluang telah mengenakan syarat-syarat yang 
perlu dipatuhi. Antara syarat-syarat yang ditetapkan adalah seperti berikut: 
 

• Pemilik tanah perlu mengambil langkah penstabilan cerun, reka bentuk tembok 
dan mengemukakan pelan tembok penahan yang diperakui oleh Jurutera 
Bertauliah. 

• Pemilik juga hendaklah menaiktaraf sepenuhnya parit-parit dan longkang 
sediada yang berhubung ke tapak sekiranya tersumbat/rosak akibat dari kerja 
tanah tersebut. 

• Pemilik bertanggungjawab dalam memastikan system saliran keluar serta aras 
pembentukan tanah tebing-tebing parit yang direkabentuk tidak menimbulkan 
masalah kepada perparitan sediada dikawan sekitarnya. 

• Pemilik hendaklah membina parit tanah dikawasan cerun hingga ke Kawasan 
sedimen basin. 

• Pemilik hendaklah memastikan semua permukaan tanah yang terdedah 
hendaklah di tanam dengan rumput secara rapat (close turffing) atau pokok 
jenis menjalar. 

• Pemilik perlu memasang pagar tertutup sepanjang lot. 

• Pemilik tidak dibenarkan melakukan kerja-kerja pemotongan atau penambakan 
tanah, sekiranya ingin melakukan perlu mengemukakan perlu mengemukakan 
pelan kerja tanah yang lebih terperinci dan keratan retas. 

 
Isu di Jalan Kiara 1, Kampung Abdul Rahman Yasin, Kluang adalah berbeza dengan 
situasi di atas dan di Batang Kali. Runtuhan cerun disebabkan dari pemotongan cerun 
tanpa dirawat dengan kaedah yang betul bagi pembinaan rumah di lot PTD 25103. 
Majlis Perbandaran Kluang telah mengambil tindakan awalan pada 8 Mac 2023 di 
Kawasan rezab Jalan Kiara 1 dengan membuat kerja-kerja pembersihan dan 
memasang canvas penutup di cerun tersebut untuk memastikan jalan tersebut tidak 
terhalang. Walaubagaimanapun, pihak Majlis Perbandaran Kluang tidak 
bertangungjawab pada runtuhan di dalam lot tanah persendirian dan Kawasan pejabat 
hutan kerana di luar kawasan pentadbiran Majlis Perbandaran Kluang. 

YB DATO' JEFRIDIN BIN ATAN (KUKUP)  
SOALAN 26  (A219)  
 
Adakah kerajaan bercadang untuk membangunkan kampung-kampung kecil 
disekeliling kawasan perindustian seperti di Tanjung Bin Power dan Perindustrian 
Tropicana untuk memastikan kawasan sekitar mendapat manfaat daripada limpahan 
ekonomi supaya kampung tersebut tidak ketinggalan dari arus kemajuan.  
 
JAWAPAN YB DATO’ ZAHARI BIN SARIP 
 
Untuk makluman, pemilikan tanah kampung-kampung kecil berhampiran adalah 
milikan persendirian yang berstatus pertanian maka tiada perancangan khusus bagi 
kampung-kampung berhampiran pada masa ini. Namun RKK kawasan setempat ini 
boleh dipohon melalui Plan Malaysia agar ianya selari bersama Pelan Hala Tuju 
Strategik Desa. Sosio-ekonomi penduduk setempat juga perlu disejajarkan dengan 
pembangunan semasa dan Rancangan Tempatan Daerah. 
 
Pada masa ini terdapat pelbagai inisiatif kerajaan bagi kampung-kampung sekitar 
menyeimbangi pembangunan sekitar iaitu melalui program penjanaan ekonomi, 
usahawan, pembangunan koperasi masyarakat setempat dan komuniti. Misalnya 
Program Inklusif RJ5T oleh Bahagian Perancang Ekonomi Negeri Johor (BPENJ), 
Bantuan Pembangunan Koperasi oleh IRDA melalui Program VEEP, Program 
PROSPEK oleh Kementerian Kemajuan Desa & Wilayah (KKDW), agensi-agensi 
dibawah sektor pertanian dan sebagainya. 
 
Kemudahan infrastruktur yang dibangunkan juga membantu penduduk kampung 
untuk melihat potensi penyediaan penempatan dan aktiviti ekonomi hiliran dan 
sokongan yang juga meningkatkan lagi peluang pekerjaan. Ini akan menjadi faktor 
menarik kembali anak-anak muda balik ke kampung untuk bekerja. 
 
Untuk makluman, pihak KKDW melalui Program Jalan Perhubungan Desa (JPD) dan 
Program Ameniti Sosial (PAMS) ada menyediakan peruntukan bagi membina dan 
menaiktaraf infrastruktur di kampung-kampung tradisional. 

YB TUAN HAJI ABDUL AZIZ BIN TALIB (MAHARANI)  
SOALAN 27  (A58)  
 
Status Stadium Muar setelah siap dibina, adakah boleh digunakan kepada orang 
awam, pihak sekolah dan pihak swasta? Berapakah kos pembinaan keseluruhan 
stadium tersebut?   
 
JAWAPAN YB TUAN MOHD HAIRI BIN MAD SHAH 
 
Untuk makluman Yang Berhormat Ahli Dewan Yang Mulia, pihak Majlis Perbandaran 
Muar (MPM) bersedia membuka kemudahan stadium tersebut bagi penggunaan 
kepada orang awam dan masyarakat sebagaimana tujuan asal bagi stadium 
berkenaan yang merupakan kemudahan awam. 
 
Walau bagaimanapun, penggunaan stadium berkenaan adalah tertakluk kepada 
kadar sewaan yang akan dikenakan bagi menampung kos penyelenggaraan dan 
utiliti. 
 
Kos pembinaan keseluruhan berjumlah RM19,814,815.20 dan dijadualkan akan siap 
pada November 2023. 
 
 
 
 
 
  



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI SELASA, 21 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
19 MAC 2023 (ina) 

13 
 

 
 
 
 

YB TUAN LIEW CHIN TONG (PERLING)  
SOALAN 28  (A124)  
 
Nyatakan kemajuan terkini projek naik taraf Pasar Awam Perling yang sebelum ini 
dijangka siap pada akhir tahun 2022.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Status terkini bagi projek naik taraf Pasar Awam Taman Perling sehingga 8 Mac 2023 
adalah 87%, berbanding yang dirancang sebanyak 82%. Kerja-kerja baki di tapak 
merangkumi kerja pendawaian dalaman, pemasangan meter individu Tenaga 
Nasional Berhad (TNB) bagi setiap ruang penjaja, pemindahan semula penjaja 
daripada tapak pasar sementara ke ruang dalam pasar asal dan juga kerja 
infrastruktur luaran di kawasan tapak pasar sementara yang sedang digunakan oleh 
penjaja.  

YB TUAN HAHASRIN BIN HASHIM (PANTI)  
SOALAN 29  (A175)  
 
Adakah terdapat kajian atau laporan yang dibuat berkenaan dengan keberkesanan 
perlaksanaan KRMJ?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor telah memperkenalkan Program Karakter Murid 
Johor (KrMJ) bermula tahun 2017 yang memberi fokus kepada pembentukan jati diri 
murid. Mulai sesi persekolahan 2021, Program KrMJ 2.0 diperkenalkan selepas fasa 
pandemik dengan memberi fokus kepada pembentukan sahsiah murid. 
 
Pada masa kini, modul ADAB KrMJ dilaksanakan di sekolah-sekolah negeri Johor  
untuk mengurangkan kes tingkah laku kurang sopan/biadab murid khususnya di 
sekolah. Selain itu, aktiviti Sahabat KrMJ adalah sokongan untuk memberi penekanan 
kepada budaya hormat-menghormati guru, murid dan warga sekolah keseluruhannya. 
 
Walaupun tiada kajian atau laporan khusus tentang keberkesanan program KrMJ 
setakat ini namun kejayaan program KrMJ 2.0 ini boleh diukur berdasarkan data 
Sistem Sahsiah Diri Murid (SSDM) sebagai perekodan kesalahan tingkah laku murid 
setiap tahun. Disamping itu, pelaksanaan modul ADAB KrMJ dan aktiviti sahsiah KrMJ 
serta Adab ABC (Anak yang Baik lagi Cerdik) telah membendung gejala tingkah 
kurang sopan/biadab selain memperkasakan sahsiah/jati diri murid Johor. 

YB PUAN GAN PECK CHENG (PENGGARAM)  
SOALAN 30  (A200)  
 
Apakah status terkini projek pembinaan Jalan Kampung Rahmat dan berapakah 
tambahan kos dari kos asal untuk menyempurnakan projek tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
 
Projek Kg Rahmat yang dimaksudkan adalah Projek Membina Laluan Baru Jalan Kg. 
Rahmat Merentasi Estet Sri Gading, Batu Pahat, Johor yang telah diberikan notis 
penamatan dan pengambilan kerja kontraktor pada 30.7.2022 pada kemajuan projek 
91% akibat kegagalan/kemungkiran kontraktor untuk menyiapkan projek mengikut 
syarat-syarat kontrak. 
 
Untuk makluman Yang Berhormat Penggaram, projek ini telah ditender semula pada 
17 November 2022 dan lawatan tapak telah dibuat pada 23hb November 2022, iklan 
tender telah ditutup pada 9hb Januari 2023. Proses penilaian tender telah dibuat dan 
sedang menunggu Lembaga Tender bersidang. Surat Setuju Terima kontraktor 
djangka akan dikeluarkan dalam masa terdekat. 
 
Pertambahan siling sebanyak RM3.5juta telah dipohon kepada pihak BPENJ atas 
faktor kadar inflasi harga bahan binaan semasa dan juga tuntutan kes mahkamah bagi 
pembayaran pengambilan balik tanah (PBT).  

YB PUAN GAN PECK CHENG (PENGGARAM)  
SOALAN 31  (A198)  
 
Jelaskan mengenai langkah-langkah serta tindakan yang diambil oleh Kerajaan 
Negeri Johor untuk mengurangkan dan menghapuskan kesan buruk penggunaan 
bahan kimia dan pelepasan sisa industri terhadap alam sekitar?  
 
JAWAPAN YB TUAN RAVEN KUMAR A/L KRISHNASAMY 
 
Jabatan Alam Sekitar menguatkuasakan Akta Kualiti Alam Sekeliling (AKAS) 1974 
dan peraturan-peraturan di bawahnya untuk mengawal pelepasan bahan pencemar 
(bahan kimia)  daripada aktiviti industri agar tidak memberi kesan buruk terhadap alam 
sekitar. Dalam hal ini, sebarang pelepasan bahan pencemar udara  dan sisa air 
buangan (efluen) yang dilepaskan ke udara atau ke alur air hendaklah dirawat terlebih 
dahulu dan dipastikan sentiasa mematuhi had-had pelepasan pencemar yang 
ditetapkan JAS. 
 
Bagi kawalan pencemaran udara dan pelepasan efluen ke alur air, penguatkuasaan 
dibuat melalui pemeriksaan secara berkala ke atas kilang, Notifikasi pemasangan alat 
kawalan pencemaran, pelaporan alam sekitar  secara atas talian (OER) dan 
penguatkuasaan melalui kaedah Guided Self Regulation (GSR). Melalui pelaksanaan 
GSR ini, pihak industri adalah diwajibkan untuk menjalankan pemantauan setiap hari 
terhadap prestasi alat  kawalan pencemaran yang telah dipasang  supaya ianya 
berfungsi dengan baik pada setiap masa. 
 
Bagi kawalan pencemaran sisa  Buangan Terjadual daripada aktiviti industri, ianya 
dikuatkuasakan oleh JAS di bawah Peraturan-Peraturan Kualiti Alam Sekeliling 
(Buangan Terjadual) 2005. Semua kilang yang menjana sisa Buangan Terjadual ini 
dipantau melalui sistem E-SWIS yang mampu mengesan pergerakan sisa Buangan 
Terjadual daripada kilang pengeluar kepada kemudahan pelupusan yang dilesenkan 
oleh JAS. Setiap kilang yang menghasilkan sisa Buangan Terjadual adalah 
bertanggungjawab untuk membuat pemakluman kepada sistem ini. 
 
Untuk makluman, tindakan susulan penguatkuasaan yang diambil terhadap industri  
jika gagal mematuhi kehendak AKAS 1974 adalah dikenakan Notis Arahan, Kompaun, 
Penahanan Operasi Kelengkapan, Perintah Larangan dan Tindakan Mahkamah. 

YB TUAN AZNAN BIN TAMIN (TANJUNG SURAT)  
SOALAN 32  (A192)  
 
Mohon nyatakan pelaburan baharu di kawasan Pengerang yang telah dan sedang 
dirangka oleh Kerajaan Negeri dalam usaha meningkatkan ekonomi negeri dan juga 
peluang pekerjan buat anak-anak tempatan.  
 
JAWAPAN YB TUAN LEE TING HAN 
 
Yang Berhormat Datuk Speaker, Kerajaan Negeri berusaha tanpa berhenti untuk 
menarik pelaburan berskala besar berkaitan minyak dan gas di kawasan Pengerang. 
JPDC bersama pelabur sedang melaksanakan feasibility study di PIPC. 
 
Pelaburan dalam aktiviti hiliran minyak dan gas dan petrokimia pada Fasa 1 PIPC 
2013-2019) adalah dipacu oleh dua pelabur utama berikut :- 
 

i. PETRONAS - Kompleks Bersepadu Pengerang (Pengerang Integrated 
Complex, PIC) dimajukan di atas tapak seluas 6,303 ekar (2,551 hektar). 
Merangkumi loji penapisan minyak dan pemprosesan petrokimia, cogeneration 
plant, tangki penyimpanan produk petroleum dan terminal regasifikasi gas asli 
cecair. Pelaburan berjumlah RM109.6 bilion termasuk usahasama 
PETRONAS-Saudi Aramco dalam Pengerang Refining Company Sdn Bhd dan 
Pengerang Petrochemical Company Sdn Bhd (PrefChem). 

 
ii. DIALOG Group Berhad - Pengerang Deepwater Terminals (PDT) yang 

merangkumi dermaga air dalam serta tangki-tangki penyimpanan minyak dan 
produk petroleum dengan kapasiti berjumlah 4.1 juta meter padu. Pelaburan 
adalah berjumlah RM14.71 bilion. 

 
Untuk Fasa 2 PIPC (2020-2025), PIPC telah menerima pelaburan komited berjumlah 
RM5.05 bilion  sehingga Disember 2022, yang mana RM4.15 bilion telah 
direalisasikan. 
 
Johor akan terus mengamalkan pendekatan mesra pelabur. Pelabur-pelabur ini 
datang ke negeri ini, ia akan mewujudkan lebih banyak peluang pekerjaan kepada 
penduduk tempatan dan membolehkan mereka mendapat pendapatan yang baik dan 
membelanjakannya di pasaran domestik sekali gus merangsang ekonomi tempatan. 

YB TUAN NG YAK HOWE (BENTAYAN)  
SOALAN 33  (A81)  
 
Berapakah jumlah kanak-kanak yang dikenal pasti sebagai kanak-kanak autisme di 
negeri Johor?   
 
JAWAPAN YB TUAN LING TIAN SOON 
 
Untuk Makluman YB Bentayan,  Pengesanan awal ketidakupayaan dalam kalangan 
kanak-kanak fokus kepada masalah pembelajaran iaitu Autism Spectrum Disorder 
dapat membolehkan stimulasi awal serta rehabilitasi perubatan dijalankan seawal 
mungkin yang seterusnya dapat meningkatkan kualiti hidup dan fungsi keberdikarian 
mereka. M-CHAT (Modified Checklist for Autism in Toddlers) adalah senarai semak 
saringan bagi pengesanan kes autism yang digunakan di semua fasiliti kesihatan 
kerajaan. Seramai 40,262 kanak-kanak berumur 18 bulan telah disaring dengan 
menggunakan M-CHAT oleh jururawat dan didapati seramai 182 (0.45%) telah gagal 
saringan dan dirujuk kepada doktor pakar untuk pengesahan.  
 
Jumlah pesakit autism yang mendapatkan rawatan di Hospital Permai, Johor Bahru 
pada tahun 2021 adalah 1,112 orang. Pesakit dan keluarga diberikan rujukan 
mengikut keperluan iaitu rawatan dalam MDT (Multi-Disiplinary Team) meliputi Terapi 
cara kerja, Kaunseling dan psikologi, Kerja sosial dan perubatan dan terapi pertuturan.  
Rawatan farmakologi (ubatan) diberikan kepada pesakit yang memerlukan. Sokongan 
berterusan juga diberikan kepada ibu bapa dan penjaga dalam penjagaan pesakit 
meliputi perkara lain yang berbangkit seperti masalah emosi dan kelakuan. 

YB PUAN RASHIDAH BINTI ISMAIL (PASIR RAJA)  
SOALAN 34  (A38)  
 
Objektif Projek Komuniti di Hati bertujuan untuk membasmi kemiskinan, bagaimana 
ianya akan dilaksanakan  dan apakah kriteria yang perlu ada pada penerima?   
 
JAWAPAN YB DATO’ ZAHARI BIN SARIP 
 
Program Komuniti Di Hati ini merupakan serampang dua (2) mata di mana projek 
ini memberi fokus kepada peranan dan tanggungjawab sosial serta kerja-kerja 
kesukarelawan dan kebajikan komuniti setempat dan peningkatan pendapatan 
golongan ibu tunggal. Program ini adalah berkonsepkan aktiviti ibu tunggal memasak 
makanan bermasak yang akan diagihkan kepada komuniti setempat yang 
memerlukan di kalangan e-kasih, asnaf dan fakir miskin. 
 
Objektif program ini adalah bertujuan untuk:   
 

I. Membantu golongan ibu tunggal menjana pendapatan dan menaiktaraf 
sosiekonomi keluarga mereka serta membantu mengurangkan kos sara hidup 
dan penjimatan kepada penerima manfaat di kalangan komuniti setempat.  

II. Meningkatkan kemahiran golongan sasar dalam bidang keusahawanan 
dengan bimbingan berterusan.  

III. Meningkatkan semangat kesukarelawan dalam diri peserta bagi melaksanakan 
tanggungjawab sosial dalam komuniti setempat. 

 
Sasaran : Projek ini juga mensasarkan kepada empat (4) lokaliti miskin tegar 
Negeri Johor yang telah dikenalpasti oleh Jabatan Pembangunan Negeri (ICU) iaitu: 
 

I. Johor Bahru : Flat Larkin   
II. Batu Pahat : Kampung Lubok Dalam  

III. Kota Tinggi : Kampung Tanjung Sedili  
IV. Pontian : Kampung Sungai Durian 

 
Kaedah Pelaksanaan : Dua (2) Inisiatif Program Komuniti Di Hati 2023 iaitu:  
 

I. Projek Peningkatan Ekonomi Ibu Tunggal :  
 

a. Sasaran: projek peningkatan ekonomi akan dilaksanakan secara 
berkumpulan melibatkan 100 penyertaan ibu tunggal di kawasan lokaliti 
terpilih sebagai pengendali projek dan penyedia makanan.  

b. Seramai 5 hingga 20 orang ibu tunggal akan dijadualkan setiap minggu 
bagi tujuan penyediaan makanan dan dilaksanakan secara bergilir-gilir 
dalam tempoh setahun bagi satu-satu lokaliti sebagai contoh:  Setiap 
Minggu: 5 orang ibu tunggal (bagi 1 lokaliti) x 12 bulan (individu yang 
berbeza)  

c. Peserta ibu tunggal ini akan menerima upah sebagai pengendali projek 
dan penyedia makanan setiap kali bertugas dan dibantu oleh 
sukarelawan dan komuniti setempat.  

d. Semua peserta akan diberikan Suntikan Typhoid dan menghadiri Kursus 
Penyediaan Makanan.  

e. Peserta ibu tunggal akan dibayar upah mengikut jumlah pax makanan 
yang disediakan secara tunai. 

f. Bagi tahun 2022, seramai 66 orang peserta ibu tunggal telah menyertai 
program ini.  

 
g. Syarat pemilihan ibu tunggal terlibat:  

i. Peserta-peserta ibu tunggal ini dikenalpasti di kalangan empat (4) 
lokaliti utama atau berdekatan  

ii. Ibu tunggal yang berminat dan bersedia dengan komitmen projek. 
iii. Dikenalpasti melalui ketua kampung, penghulu, ketua-ketua 

masyarakat setempat dan Jawatankuasa Pembangunan dan 
Keselamatan Kampung (JPKK).  

iv. Warganegara Malaysia dan kelahiran anak jati Johor atau telah 
bermastautin di Negeri Johor melebihi 5 tahun.  

v. Sihat tubuh badan dan masih produktif dalam menjalankan 
projek. 

vi. Pandai memasak dan berpengalaman dalam bidang masakan 
dan penyediaan makanan (adalah lebih diutamakan). 

vii. Mempunyai perniagaan kecil-kecilan dalam bidang masakan 
panas dan kuih-muih (adalah lebih diutamakan).  

viii. Bersedia dan berminat mengusaha projek bersama komuniti. 
ix. Bertanggungjawab mematuhi segala arahan dan tatacara 

pengendalian projek sepertimana yang digariskan oleh 
Jawatankuasa Projek Komuniti Di Hati 2023 yang dilantik. 

 
II. Projek Pemberian makanan bermasak secara percuma di empat (4) 

lokaliti dan komuniti terpilih.  
 

a. Sasaran: melibatkan 48,000 pax bungkusan makanan yang akan 
diagihkan kepada penerima manfaat di kalangan miskin tegar, e-kasih 

dan golongan memerlukan di empat (4) lokaliti miskin tegar, kawasan 
sekitar dan institusi-institusi yang terpilih seperti; 

i. Rumah ibadat,  
ii. Pusat-pusat jagaan  
iii. Pusat Gelandangan dan sebagainya. 

 
b. Mensasarkan penyediaan makanan sepertimana berikut : 

 
i. 250 pax makanan seminggu bagi satu (1) lokaliti 
ii. 1,000 pax makanan sebulan bagi satu (1) lokaliti  
iii. 4,000 pax makanan bagi empat (4) lokaliti sebulan 
iv. 48,000 pax makanan bagi empat (4) lokaliti dalam tempoh (12) 

bulan/ setahun.  
 

c. Kaedah Mengenalpasti Penerima Manfaat :  
 

i. Mengenalpasti senarai penerima manfaat di kalangan e-kasih 
dan miskin tegar serta golongan yang memerlukan di peringkat 
daerah melalui ketua kampung, penghulu, ketua-ketua 
masyarakat setempat dan Jawatankuasa Pembangunan dan 
Keselamatan Kampung (JPKK).  

ii. Cadangan-cadangan nama penerima manfaat yang bukan di 
kalangan e-kasih produktif seperti warga emas dan sakit terlantar 
boleh dibawa ke Mesyuarat Focus Group Daerah secara 
bulanan bagi dipersetujui dan diendorse sebagai layak menerima 
makanan yang disediakan dalam projek ini.  

iii. Pelaporan penerima manfaat juga dicadangkan di bawa ke 
Mesyuarat Focus Group Daerah setiap bulan bagi makluman 
Pejabat Daerah dan ahli mesyuarat.  

 
d. Bagi tahun 2022 yang lalu, sebanyak 16,000 pax bungkusan makanan 

telah diagihkan kepada golongan sasar di Kawasan komuniti setempat. 
 

e. Kaedah Pengagihan:  
 

i. Pengagihan makanan rumah ke rumah: warga emas atau pesakit 
terlantar dan sebagainya. 

ii. Pengagihan makanan secara berpusat: dituntut senarai nama di 
pusat/ balairaya/ check point yang ditetapkan di kawasan lokaliti 
terpilih (e-kasih produktif dan lain-lain golongan yang 
memerlukan).  

iii. Pengagihan makanan secara berjadual kepada komuniti-
komuniti yang dikenalpasti memerlukan. 

iv. Kerja-kerja pengagihan makanan juga adalah dengan kerjasama 
sukarelawan dan komuniti setempat, NGO-NGO wanita dan 
Pertubuhan-pertubuhan sukarelawan serta Jawatankuasa 
Pembangunan dan Keselamatan Kampung (JPKK) di Kawasan 
lokaliti berkenaan.  

YB TUAN AZNAN BIN TAMIN (TANJUNG SURAT)  
SOALAN 35  (A190)  
 
Apakah usaha kerajaan untuk memperkasa bidang TVET khususnya untuk anak-anak 
bangsa johor supaya mereka mampu memenuhi keperluan industri di projek-projek 
mega di negeri Johor seperti RAPID Pengerang, projek Keretapi Api Berkelajuan 
Tinggi (HRS), Sistem Transit Rapid (RTS) dan lain-lain lagi.  
 
JAWAPAN YB CIK NORLIZAH BINTI NOH 
 
Maklumat Umum Institusi TVET di Johor 
 
Untuk makluman, terdapat banyak institusi Latihan TVET di negeri Johor ini, 
antaranya Politeknik, Kolej Komuniti, Giat Mara, Institut Kemahiran Belia Negara, 
Universiti Tun Hussien Onn (UTHM), Universiti Teknologi Malaysia (UTM) dan Kolej 
Yayasan Pendidikan Negeri Johor. Semua institusi TVET ini, menyediakan 
Pendidikan TVET untuk anak-anak bangsa Johor. 
 
Kementerian melalui Jabatan Pendidikan Politeknik dan Kolej Komuniti (JPPKK) amat 
menekankan kualiti program TVET di politeknik dan kolej komuniti (POLYCC) selain 
sentiasa berusaha meningkatkan kebolehpasaran graduan dalam memenuhi 
keperluan tenaga kerja negara.  
 
Hal ini disokong dengan pencapaian kadar kebolehpasaran graduan yang cemerlang 
bagi politeknik dan kolej komuniti untuk tempoh tiga (3) tahun terkini iaitu 94.3% 
(2021), 92.0% (2020) dan 97.0% (2019).  
 
Namun begitu, cabaran dalam memastikan kompetensi graduan kekal kompetitif dan 
penawaran program sentiasa relevan dengan keperluan industri turut diberi perhatian 
untuk ditangani. 
 
Inisiatif Pemerkasaan Graduan TVET POLYCC 
 
Justeru, bagi menambah nilai kemahiran graduan serta mampu memenuhi keperluan 
industri, JPPKK telah melaksanakan beberapa inisiatif berikut: 
 
i) Memperkukuh kerjasama industri dalam pelbagai aspek antaranya tadbir urus, 

perkongsian maklumat, perkongsian teknologi dan pembangunan program. 
Antaranya penglibatan dan input industri melalui pelantikan Industry Advisory 
Council (IAC), Jawatankuasa Penasihat Industri dalam pembangunan 

kurikulum serta penglibatan industri di dalam kampus melalui penubuhan 
Industry on Campus (IOC); 

 
ii) Program pengajian berasaskan industri telah dilaksanakan bersama pihak i
 ndustri iaitu:  
 

a) pendekatan pembelajaran industry-led training seperti Work-Based 
Learning (WBL) serta latihan industri (LI) yang memfokuskan 
penempatan pelajar di industri sebelum mereka bergraduat;  

 
b) pelaksanaan Structured Internship Programme (SIP) di mana industri 

memberikan latihan khusus kepada pelajar dan bakal graduan; 
 
iii) Pelaksanaan 4IR Flagships sebagai signature program dalam menangani 

teknologi 4IR dalam pendidikan dan ke arah digital TVET; 
 
iv) Memperkukuh kemahiran pelajar melalui aktiviti keusahawanan dan dan 

mempergiat pembangunan perniagaan semasa dalam pengajian; dan 
 
v) Pelaksanaan pelbagai aktiviti kokurikulum yang mendekatkan pelajar dengan 

komuniti melalui Badan Kesukarelawanan Politeknik (YES! Politeknik), Briged 
Sukarelawan Kolej Komuniti (BriSK) dan Pasukan Institusi Pertahanan Awam 
(PISPA) Kolej Komuniti. 

 
POLYCC di Negeri Johor 
 
Pada masa ini, terdapat empat (4) buah politeknik di negeri Johor iaitu Politeknik 
Ibrahim Sultan, Politeknik Mersing Johor, Politeknik Tun Syed Nasir dan Politeknik 
Metro Johor Bahru. 
 
Manakala terdapat lima belas buah kolej komuniti (KK) iaitu KK Segamat, KK Ledang, 
KK Bandar Penawar, KK Segamat 2, KK Pasir Gudang, KK Kluang, KK Batu Pahat, 
KK Muar, KK Bandar Tenggara, KK Tanjung Piai, KK Pagoh, KK Kota Tinggi, KK 
Simpang Renggam, KK Cawangan Gelang Patah dan KK Satelit Parit Sulong. 
 
Semua institusi ini sedang beroperasi dan yang menawarkan pelbagai program 
pengajian dalam bidang Pendidikan dan Latihan Teknikal dan Vokasional (TVET) di 
peringkat sijil, diploma, ijazah sarjana muda dan turut menawarkan kursus 
Pembelajaran Sepanjang Hayat (PSH). 

Sehubungan itu, ke arah menyokong koridor ekonomi dan keperluan industri mega di 
Negeri Johor seperti RAPID Pengerang, projek Keretapi Api Berkelajuan Tinggi (HRS) 
dan Sistem Transit Rapid (RTS), JPPKK melalui politeknik dan kolej komuniti 
(POLYCC) telah mempersiap graduan dalam bidang-bidang berkaitan. 
 
Program Pengajian di POLYCC 
 
Antara bidang-bidang yang diperlukan dalam menyokong projek mega di negeri Johor 
antaranya Kejuruteraan Mekanikal, Kejuruteraan Elektrik dan Elektronik dan 
Kejuruteraan Petrokimia. 
 
Pada tahun 2022, data enrolmen bagi bidang Kejuruteraan Mekanikal di kesemua 
politeknik negeri Johor adalah sebanyak 2,045, manakala enrolmen bagi program 
pengajian dalam bidang Elektrik dan Elektronik di kesemua politeknik negeri Johor 
adalah sebanyak 1,643 orang pelajar. 
 
Bagi memenuhi keperluan industri seperti projek RAPID Pengerang, Politeknik Tun 
Syed Nasir di Pagoh telah menawarkan beberapa program berkaitan Kejuruteraan 
Petrokimia seperti yang berikut: 
 
i. Diploma Kejuruteraan Proses (Petrokimia) 
ii. Diploma Kejuruteraan Mekanikal (Petrokimia) 
iii. Diploma Kejuruteraan Elektrik dan Instrumensi (Petrokimia) 
iv. Diploma Kejuruteraan Kimia. 
 
Bagi memperkasa TVET di politeknik dan kolej komuniti, penambaikan kurikulum 
berasaskan teknologi terkini seperti teknologi 4IR telah dilaksanakan ia agar selari 
dengan kehendak industri semasa dan penyediaan kandungan kurikulum turut 
ditambah baik dengan penetapan 95 peratus kurikulum di politeknik dan kolej komuniti 
telah diterapkan dengan elemen 4IR. 
 
Bagi pengajian peringkat diploma dan ijazah sarjana muda, kelayakan pelajar adalah 
tertumpu kepada pelajar lepasan Sijil Pelajaran Malaysia (SPM) atau kelayakan lain 
yang setara dengannya. Namun begitu, program-program pengajian di POLYCC tidak 
hanya tertumpu kepada program sepenuh masa sahaja. 
 
Pembelajaran Sepanjang Hayat (PSH) 
 
Pemerkasaan komuniti berilmu dan berkemahiran atau dengan kata lain “TVET for 
All” disokong dengan kursus pendek di bawah Pembelajaran Sepanjang Hayat (PSH) 
yang begitu meluas dilaksanakan di Kolej Komuniti.  

Terdapat 22 bidang utama yang dilaksanakan melalui kursus-kursus pendek PSH 
atau bidang kemahiran seperti masakan, fesyen dan jahitan, keusahawanan, bahasa, 
seni kreatif, kursus profesional, kejuruteraan, keagamaan, teknologi maklumat dan 
lain-lain lagi.  
 
Untuk makluman pada tahun 2022, seramai 31,126 peserta telah menyertai kursus-
kursus pendek ini, manakala bagi tahun ini sehingga Februari 2023 seramai 3,834 
peserta telah menyertai kursus-kursus pendek di Negeri Johor.  
 
Kursus-kursus ini boleh diikuti oleh pelbagai lapisan masyarakat dengan bayaran yang 
murah dan bersesuaian. Bangsa Johor dijemput untuk menyertai kursus-kursus 
pendek dengan menghubungi Kolej Komuniti yang berdekatan atau boleh merujuk 
system ePSH bagi memohon menyertainya. 
 
Lain-lain 
 
Politeknik dan Kolej Komuniti sentiasa berkerjasama dengan Kerajaan Negeri Johor 
bagi memastikan tiada anak bangsa Johor yang tercicir untuk menyambung pengajian 
dalam bidang TVET. 
 
Justeru inisiatif pendidikan TVET yang lebih luwes/ fleksibel atau Inisiatif Peluasan 
Akses akan diperkasa dari semasa ke semasa kepada semua peringkat masyarakat 
samada golongan remaja, belia, ibu tunggal dan golongan rentan bagi meningkatkan 
kemahiran mereka dalam TVET dan seterusnya dapat melahirkan generasi kalis masa 
hadapan yang dapat mendepani cabaran perubahan ekonomi semasa. 
 
 
 
 
  



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI SELASA, 21 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
19 MAC 2023 (ina) 

27 
 

 
 
 
 

YB TUAN TAN CHONG (BEKOK)  
SOALAN 36  (A71)  
 
Pihak Tenaga Nasional Berhad sekarang ini sedang menjalankan operasi menukar 
meter baru pada premis-premis di dalam DUN Bekok walaupun pemilik premis tiada 
di rumah, adakah tindakan ini sah dari segi undang-undang?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Pihak TNB tidak ada melakukan aktiviti operasi penukaran meter seperti yang 
dinyatakan. Pihak TNB akan ke premis sekiranya ada menerima aduan daripada 
pengguna atau dari mana-mana saluran aduan sedia ada. 
 
Di premis pengguna, pihak TNB akan membuat semakan terlebih dahulu dan 
sekiranya ada keperluan seperti meter rosak pihak TNB akan menukarkan meter yang 
rosak mengikut proses penukaran yang telah ditetapkan oleh pihak Suruhanjaya 
Tenaga. 

YB TUAN HAJI AZIZUL BIN BACHOK (TIRAM)  
SOALAN 37  (A75)  
 
Berapakah peruntukan atau bantuan yang telah disalurkan kepada Usahawan-
usahawan OKU-OKU yang ingin memulakan perniagaan atau telah menjalankan 
perniagaan sepanjang tahun 2022? Adakah sebarang bantuan khusus kepada 
golongan ini pada tahun 2023 yang boleh dimohon oleh mereka?  
 
JAWAPAN YB TUAN MOHD HAIRI BIN MAD SHAH 
 
Berkenaan peruntukan atau bantuan sepanjang tahun 2022 tiada data dan maklumat 
yang khusus terutama bagi negeri Johor. 
 
Antara bantuan khusus kepada golongan tersebut merangkumi : - 
1. Pembiayaan Perniagaan Kepada Orang Kelainan Upaya (Skim OKU) menerusi 
MARA iaitu Kemudahan Pembiayaan khusus kepada Orang Kurang Upaya (OKU) 
untuk berdikari dengan mengusahakan perniagaan sendiri. Skim ini digunakan 
sebagai Modal Pusingan Pembelian Mesin dan Peralatan Ubah suai Premis 
Perniagaan. 
 
2. Geran Skim Bantuan Galakan Perniagaan Orang Kurang Upaya (SBGP-OKU) 
adalah modal bantuan kepada OKU bagi merealisasikan hasrat ini. SBGP-OKU ini 
berkonsepkan “bantu usahawan OKU membantu OKU mendapatkan pekerjaan” 
melalui pengembangan perniagaan usahawan OKU. 
 
Secara keseluruhannya usahawan OKU yang menerima bantuan Skim ini berjaya 
mengembangkan perniagaan mereka. Skim ini juga telah banyak memberi manfaat 
kepada usahawan OKU berdasarkan kepada jumlah penerima geran yang meningkat. 
Terdapat beberapa usahawan OKU yang benar-benar berjaya mengembangkan 
perniagaan mereka sekaligus dapat menggajikan lebih ramai OKU. 
 
Permohonan hendaklah menggunakan borang SBGP-OKU yang boleh diperolehi di 
mana-mana pejabat Jabatan Tenaga Kerja yang berdekatan 
 
Dengan kepesatan ekonomi dan peningkatan kos sara hidup yang tinggi, demi 
memastikan OKU yang tidak dapat ditempatkan bekerja di sektor terbuka mendapat 
sumber pendapatan, pada tahun 2022 YPKDT telah memperkenalkan inisiatif 
program menjana pendapatan sendiri dan bantuan peralatan perniagaan kepada OKU 
dengan jumlah peruntukan sebanyak RM172,000 yang disalurkan kerajaan negeri 
Johor. Inisiatif dan pecahan peruntukan tersebut adalah seperti berikut : 

Nama Program/Bantuan Jumlah Peruntukan Jumlah Penerima 
Manfaat 

Program Bangkit OKU RM100,000 85 OKU 

Skim Bantuan Peralatan 
Perniagaan (SKIPP) 

RM72,000 24 OKU 

  
 Bagi tahun 2023 pula, sebagaimana yang telah diumumkan oleh Y.A.B Datuk Onn 
Hafiz bin Ghazi, Menteri Besar Johor semasa pembentangan Bajet Negeri Johor 2023 
pada 1 Disember 2022 yang lalu di bawah Teras Ketiga : Jaringan Keselamatan 
Sosial, Strategi 2: Kebajikan Rakyat, Inisiatif 4 : Membela Orang Kurang Upaya, 
kerajaan negeri Johor melalui YPKDT juga terus mengambil peranan untuk 
memperkasakan golongan OKU dengan melaksanakan beberapa inisiatif berkesan 
dan komprehensif di bawah Program Disability Empowerment & Enhancement 
Programme (DEEP) dan Skim Bantuan Peralatan Perniagaan (SKIPP) 2023. 
Sejumlah RM168,000 akan diperuntukkan khusus 
 
kepada golongan OKU berdasarkan pecahan program dan kumpulan sasar yang telah 
ditetapkan. Perinciannya adalah seperti berikut: 

Nama Program/Bantuan Jumlah Peruntukan Jumlah Penerima Manfaat 

Disabled Skills & Career 
Course (DISCC) – Inisiatif 
di bawah Disability 
Empowerment & 
Enhancement Programme 
(DEEP) 
 

RM108,000 60 OKU 

Basic Business 
Equipment (BBE) – 
Inisiatif di bawah Skim 
Bantuan Peralatan 
Perniagaan (SKIPP) 

RM60,000 20 OKU 

 
 
Tambahan pula, bagi menggalakkan lagi OKU yang mampu mengusahakan 
perniagaan dengan lebih baik, mereka juga layak untuk memohon Advance Business 
Equipment (ABE) – Skim Bantuan Peralatan Perniagaan (SKIPP) dengan nilai 
peruntukan sehingga RM6,000 bagi setiap pemohon yang berjaya. 
 
Sesungguhnya YPKDT sentiasa cakna dalam mengupayakan dan memajukan 
golongan OKU di negeri Johor khususnya supaya mereka mampu mengharungi 
cabaran kehidupan dari sudut ekonomi untuk masa kini dan masa akan datang. 

YB TUAN NG YAK HOWE (BENTAYAN)  
SOALAN 38  (A77)  
 
Berapakah jumlah permohonan Geran Usahawan Bangsa Johor 2023 yang telah 
diterima dan bilangan permohonan yang berjaya mengikut setiap kategori?   
 
JAWAPAN YB TUAN MOHD HAIRI BIN MAD SHAH 
 
Pelaksanaan geran ini akan diteruskan pada tahun mendatang kerana mendapat 
respon yang positif dan perlu memberi peluang kepada jenis perniagaan yang lain. 
 
Jumlah permohonan yang diterima dari 15 Januari 2023 sehingga 6 Februari 2023 
adalah sebanyak 3,033 permohonan. Peruntukan yang disediakan bagi geran ini 
adalah sebanyak RM 1.5 juta bagi 2023. Bagi bilangan permohonan yang berjaya 
mengikut setiap kategori masih belum diketahui kerana ia masih dalam proses 
kelulusan yang dijangka selesai pada akhir Mac ini. 

YB TUAN EE CHIN LI (TANGKAK)  
SOALAN 39  (A48)  
 
Adakah kerajaan Johor bercadang untuk menambahkan lagi Geran Usahawan 
Bangsa Johor supaya inisiatif ini dapat membantu lebih ramai usahawan?  
 
JAWAPAN YB TUAN MOHD HAIRI BIN MAD SHAH 
 
Pelaksanaan geran ini akan diteruskan pada tahun mendatang kerana mendapat 
respon yang positif dan perlu memberi peluang kepada jenis perniagaan yang lain. 
 
Jumlah permohonan yang diterima dari 15 Januari 2023 sehingga 6 Februari 2023 
adalah sebanyak 3,033 permohonan. Peruntukan yang disediakan bagi geran ini 
adalah sebanyak RM 1.5 juta bagi 2023. Bagi bilangan permohonan yang berjaya 
mengikut setiap kategori masih belum diketahui kerana ia masih dalam proses 
kelulusan yang dijangka selesai pada akhir Mac ini. 
 
 
  



 
SUKJ.(DN).BIL:600-3/4/1 JLD. 13                       DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI SELASA, 21 MAC 2023 

 
 

UNIT DEWAN,  
PEJABAT JURUTULIS DEWAN NEGERI JOHOR 
19 MAC 2023 (ina) 

32 
 

 
 
 
 

YB TUAN HAJI BAHARUDIN BIN MOHAMED TAIB (PERMAS)  
SOALAN 40  (A117)  
 
Baru-baru ini dilihat YAB Menteri Besar ada menjalankan aktiviti gotong-royong 
sebagai salah satu insiatif bagi mencapai agenda Johor Bersih. Boleh YAB kongsikan 
bersama Ahli Dewan,tahap penerimaan komuniti terhadap program ini dan apakah 
langkah kerajaan bagi memastikan agenda ini berjaya dicapai?  
 
JAWAPAN YAB MENTERI BESAR 
 
Izinkan saya menjawab soalan YB Permas dan YB Parit Yaani secara bersekali 
berkaitan Agenda Johor Bersih yang dilaksanakan oleh Kerajaan Negeri Johor.  
 
Program Johor Bersih merupakan salah satu inisiatif utama di bawah Teras 
Kebersihan dan Kelestarian Alam Sekitar dalam Agenda Maju Johor 2030. Inisiatif ini 
telah dilancarkan secara serentak di semua Pihak Berkuasa Tempatan (PBT) Negeri 
Johor pada 2 Julai 2022. Pada peringkat awal, fokus pelaksanaan inisiatif ini 
dimulakan di semua PBT yang terdiri daripada Datuk-Datuk Bandar Majlis Bandaraya 
dan Yang DiPertua-Yang DiPertua Majlis Perbandaran serta Majlis Daerah 
menjadikan inisiatif Johor Bersih sebagai salah satu program utama untuk 
dilaksanakan secara berterusan oleh PBT masing-masing. 
 
Melihat sambutan yang memberangsangkan oleh komuniti setempat, inisiatif Johor 
Bersih ini seterusnya telah diperluaskan kepada semua jabatan dan agensi Kerajaan 
Negeri. Ini termasuk program pembersihan sungai oleh Jabatan Pengairan dan 
Saliran (JPS), pembersihan Taman-Taman Negara oleh Perbadanan Taman Negara 
Johor (PTNJ) dan Jabatan Perhutanan Negeri Johor serta program PPR Bersih oleh 
Perbadanan Kemajuan Perumahan Negeri Johor (PKPJ).  
 
Antara program yang berjaya dilaksanakan di bawah inisiatif Johor Bersih adalah 
seperti Program Gotong Royong sempena Hari Air Sedunia di Simpang Renggam, 
Kluang pada 26 Mac 2022, Program Gotong-Royong, penanaman pokok dan inisiatif 
‘’mudball’’ untuk meningkatkan kualiti air di Skim Saliran Tanjung Kupang, Gelang 
Patah, Johor Bahru sempena program Fun Ride pada 17 September 2022, Program 
Gotong-Royong Pembersihan Laman Tepian Sungai di Grisek sempena Program 
Ekspedisi Sumber Air Negara Sungai Muar pada 22 Ogos 2022, Program Johor Bersih 
dengan pembelian dua (2) bot perangkap sampah di Sungai Tebrau dan Sungai 
Skudai bagi memudahkan inisiatif pembersihan sungai-sungai tersebut dengan lebih 
lancar dan berkala bermula Julai 2022, Program Johor Bersih dan Penghijauan 
Malaysia bagi Kempen Penanaman 100 Juta Pokok di Kampung Pendas Laut pada 

19 Ogos 2022 dan Program Johor Bersih Sambutan World Clean Up Day di Taman-
Taman Negara Johor pada 17 September 2022. 
 
Satu cabaran utama di dalam menjayakan inisiatif Johor Bersih itu adalah sikap 
masyarakat itu sendiri. Tahap kesedaran rakyat terhadap aspek penjagaan 
kebersihan awam masih berada pada tahap yang rendah. Masih terdapat di kalangan 
anggota masyarakat yang membuang sampah domestik bukan sahaja di atas jalan 
atau kawasan tanah-tanah lapang, bahkan juga terdapat sampah-sampah domestik 
yang dibuang ke dalam sungai. Sehubungan itu, antara fokus utama Kerajaan Negeri 
adalah untuk turut mewujudkan kesedaran awam atau public awareness dengan izin, 
di kalangan anggota masyarakat supaya lebih cakna terhadap kebersihan. 
 
Justeru itulah juga, program Johor Bersih ini telah turut diperluaskan kepada seluruh 
lapisan masyarakat melibatkan agensi-agensi Kerajaan, Badan-Badan Bukan 
Kerajaan (NGO), Ketua-Ketua Kampung, pihak swasta serta anggota masyarakat 
dengan pendekatan turun padang secara konsisten oleh saya dan rakan-rakan Ahli 
Majlis Mesyuarat Kerajaan (EXCO) yang lain. Saya optimis, inisiatif Johor Bersih ini 
akan lebih berjaya melalui penyelarasan dan kerjasama erat melibatkan pelbagai 
jabatan dan agensi serta anggota masyarakat sendiri.  
 
Apa yang Kerajaan Negeri ingin tunjukkan ialah dua perkara. Pertama, kerjasama dan 
kebersamaan. Jika sebelum ini Pihak Berkuasa Tempatan (PBT), agensi kerajaan dan 
pihak swasta yang lain bergerak dan menjalankan program serta inisiatif secara 
sendiri, Maka kali ini, kita akan bekerja secara berpasukan. Kita bekerjasama dengan 
erat dalam memastikan Negeri Johor ini berada pada tahap yang memuaskan dalam 
aspek kebersihan persekitarannya. Berat sama dipikul, ringan sama dijinjing. Usaha 
Johor Bersih ini tidak akan berjaya tanpa kerjasama erat PBT, Agensi Kerajaan, 
swasta, sukarelawan dan pastinya komuniti setempat. 
 
Kedua, kepimpinan melalui tauladan. Bagi memupuk budaya dan kesedaran untuk 
menjaga kebersihan negeri yang kita cintai ini, saya bersama para EXCO mengambil 
pendekatan turun padang secara konsisten bagi menggerakkan aktiviti pembersihan 
dan plogging secara bergotong-royong dengan penglibatan agensi kerajaan dan 
komuniti. Ketua diperingkat akar umbi seperti penghulu, ketua kampung, pengerusi 
masjid, ketua rumah ibadat, penggerak komuniti, Pengerusi Zon / Taman dan ketua 
parti siasah menjadi contoh menggerakkan Program Gotong-Royong Johor Bersih.  
 
Saya kira ini adalah langkah terbaik untuk menunjukkan kepada masyarakat di luar 
sana bahawa ini adalah cara Johor. Sambutan terhadap komuniti setempat juga agak 
memberangsangkan dengan tanpa mengira pangkat dan kedudukan, isu kebersihan 
adalah tanggungjawab bersama. Inilah contoh dan budaya yang patut kita semai 

dalam mendidik anak-anak bangsa Johor, generasi yang bakal menerajui 
kegemilangan dan kemajuan Negeri Johor kelak. Pendekatan saya mudah, melentur 
buluh biarlah dari rebungnya. Kita didik anak-anak Bangsa Johor ini agar sayang dan 
prihatin terhadap kebersihan persekitaran mereka.  

YB DATUK MOHAMAD NAJIB BIN SAMURI (PARIT YAANI)  
SOALAN 41  (A136)  
 
Saya tertarik dengan inisiatif yang dijalankan oleh YAB MB tentang Johor Bersih 
khususnya aktiviti mingguan gotong royong yang diterajui MB sendiri. Soalan saya, 
apakah langkah yang digerakkan oleh kerajaan negeri dalam menjayakan agenda ini 
disemua peringkat termasuk EXCO serta PBT?  
 
JAWAPAN YAB MENTERI BESAR 
 
Izinkan saya menjawab soalan YB Permas dan YB Parit Yaani secara bersekali 
berkaitan Agenda Johor Bersih yang dilaksanakan oleh Kerajaan Negeri Johor.  
 
Program Johor Bersih merupakan salah satu inisiatif utama di bawah Teras 
Kebersihan dan Kelestarian Alam Sekitar dalam Agenda Maju Johor 2030. Inisiatif ini 
telah dilancarkan secara serentak di semua Pihak Berkuasa Tempatan (PBT) Negeri 
Johor pada 2 Julai 2022. Pada peringkat awal, fokus pelaksanaan inisiatif ini 
dimulakan di semua PBT yang terdiri daripada Datuk-Datuk Bandar Majlis Bandaraya 
dan Yang DiPertua-Yang DiPertua Majlis Perbandaran serta Majlis Daerah 
menjadikan inisiatif Johor Bersih sebagai salah satu program utama untuk 
dilaksanakan secara berterusan oleh PBT masing-masing. 
 
Melihat sambutan yang memberangsangkan oleh komuniti setempat, inisiatif Johor 
Bersih ini seterusnya telah diperluaskan kepada semua jabatan dan agensi Kerajaan 
Negeri. Ini termasuk program pembersihan sungai oleh Jabatan Pengairan dan 
Saliran (JPS), pembersihan Taman-Taman Negara oleh Perbadanan Taman Negara 
Johor (PTNJ) dan Jabatan Perhutanan Negeri Johor serta program PPR Bersih oleh 
Perbadanan Kemajuan Perumahan Negeri Johor (PKPJ).  
 
Antara program yang berjaya dilaksanakan di bawah inisiatif Johor Bersih adalah 
seperti Program Gotong Royong sempena Hari Air Sedunia di Simpang Renggam, 
Kluang pada 26 Mac 2022, Program Gotong-Royong, penanaman pokok dan inisiatif 
‘’mudball’’ untuk meningkatkan kualiti air di Skim Saliran Tanjung Kupang, Gelang 
Patah, Johor Bahru sempena program Fun Ride pada 17 September 2022, Program 
Gotong-Royong Pembersihan Laman Tepian Sungai di Grisek sempena Program 
Ekspedisi Sumber Air Negara Sungai Muar pada 22 Ogos 2022, Program Johor Bersih 
dengan pembelian dua (2) bot perangkap sampah di Sungai Tebrau dan Sungai 
Skudai bagi memudahkan inisiatif pembersihan sungai-sungai tersebut dengan lebih 
lancar dan berkala bermula Julai 2022, Program Johor Bersih dan Penghijauan 
Malaysia bagi Kempen Penanaman 100 Juta Pokok di Kampung Pendas Laut pada 

19 Ogos 2022 dan Program Johor Bersih Sambutan World Clean Up Day di Taman-
Taman Negara Johor pada 17 September 2022. 
 
Satu cabaran utama di dalam menjayakan inisiatif Johor Bersih itu adalah sikap 
masyarakat itu sendiri. Tahap kesedaran rakyat terhadap aspek penjagaan 
kebersihan awam masih berada pada tahap yang rendah. Masih terdapat di kalangan 
anggota masyarakat yang membuang sampah domestik bukan sahaja di atas jalan 
atau kawasan tanah-tanah lapang, bahkan juga terdapat sampah-sampah domestik 
yang dibuang ke dalam sungai. Sehubungan itu, antara fokus utama Kerajaan Negeri 
adalah untuk turut mewujudkan kesedaran awam atau public awareness dengan izin, 
di kalangan anggota masyarakat supaya lebih cakna terhadap kebersihan. 
 
Justeru itulah juga, program Johor Bersih ini telah turut diperluaskan kepada seluruh 
lapisan masyarakat melibatkan agensi-agensi Kerajaan, Badan-Badan Bukan 
Kerajaan (NGO), Ketua-Ketua Kampung, pihak swasta serta anggota masyarakat 
dengan pendekatan turun padang secara konsisten oleh saya dan rakan-rakan Ahli 
Majlis Mesyuarat Kerajaan (EXCO) yang lain. Saya optimis, inisiatif Johor Bersih ini 
akan lebih berjaya melalui penyelarasan dan kerjasama erat melibatkan pelbagai 
jabatan dan agensi serta anggota masyarakat sendiri.  
 
Apa yang Kerajaan Negeri ingin tunjukkan ialah dua perkara. Pertama, kerjasama dan 
kebersamaan. Jika sebelum ini Pihak Berkuasa Tempatan (PBT), agensi kerajaan dan 
pihak swasta yang lain bergerak dan menjalankan program serta inisiatif secara 
sendiri, Maka kali ini, kita akan bekerja secara berpasukan. Kita bekerjasama dengan 
erat dalam memastikan Negeri Johor ini berada pada tahap yang memuaskan dalam 
aspek kebersihan persekitarannya. Berat sama dipikul, ringan sama dijinjing. Usaha 
Johor Bersih ini tidak akan berjaya tanpa kerjasama erat PBT, Agensi Kerajaan, 
swasta, sukarelawan dan pastinya komuniti setempat. 
 
Kedua, kepimpinan melalui tauladan. Bagi memupuk budaya dan kesedaran untuk 
menjaga kebersihan negeri yang kita cintai ini, saya bersama para EXCO mengambil 
pendekatan turun padang secara konsisten bagi menggerakkan aktiviti pembersihan 
dan plogging secara bergotong-royong dengan penglibatan agensi kerajaan dan 
komuniti. Ketua diperingkat akar umbi seperti penghulu, ketua kampung, pengerusi 
masjid, ketua rumah ibadat, penggerak komuniti, Pengerusi Zon / Taman dan ketua 
parti siasah menjadi contoh menggerakkan Program Gotong-Royong Johor Bersih.  
 
Saya kira ini adalah langkah terbaik untuk menunjukkan kepada masyarakat di luar 
sana bahawa ini adalah cara Johor. Sambutan terhadap komuniti setempat juga agak 
memberangsangkan dengan tanpa mengira pangkat dan kedudukan, isu kebersihan 
adalah tanggungjawab bersama. Inilah contoh dan budaya yang patut kita semai 

dalam mendidik anak-anak bangsa Johor, generasi yang bakal menerajui 
kegemilangan dan kemajuan Negeri Johor kelak. Pendekatan saya mudah, melentur 
buluh biarlah dari rebungnya. Kita didik anak-anak Bangsa Johor ini agar sayang dan 
prihatin terhadap kebersihan persekitaran mereka.  

YB TUAN HAJI AZIZUL BIN BACHOK (TIRAM)  
SOALAN 42  (A63)  
 
Apakah hala tuju dan perkembangan ekonomi Negeri Johor pada 2023 selepas 
kejayaan membawa pelaburan tertinggi pada tahun 2022?  
 
JAWAPAN YAB MENTERI BESAR 
 
Syukur Alhamdulillah, menurut statistik Lembaga Pembangunan Pelaburan Malaysia 
(MIDA) yang dikeluarkan pada 8 Mac 2023, Negeri Johor telah mencatatkan nilai 
pelaburan tertinggi di Malaysia sebanyak RM70.6 bilion pada tahun 2022, berbanding 
nilai keseluruhan pelaburan negara pada tahun 2022 ialah RM264.6 bilion. 
 
Antara hala tuju dan perkembangan ekonomi Johor pada tahun 2023 ialah Kerajaan 
Negeri akan terus berusaha untuk menarik lebih banyak pelabur dengan 
memudahcara urusan dan menjadikan Johor  “Business and Investors Friendly”. 
 
Semasa Lawatan YAB Menteri Besar Johor ke Singapura pada Februari 2023, Johor 
berjaya meraih meraih potensi nilai pelaburan antara RM10 hingga RM15 bilion iaitu 
hasil daripada pertemuan yang dilakukan oleh delegasi Johor dengan beberapa 
syarikat antarabangsa yang mempunyai pejabat serantau / regional office di 
Singapura. 
 
Antaranya sebuah syarikat pusat data yang terbesar di Asia Pasifik dan Jepun, serta 
satu daripada kumpulan maritim terkemuka di peringkat global. Potensi nilai pelaburan 
yang besar itu akan mewujudkan peluang pekerjaan berpendapatan tinggi untuk 
Bangsa Johor serta meningkatkan rantaian ekonomi di Johor.  
 
Selain itu, hala tuju dari sudut perspektif pelaburan pada tahun 2023 adalah untuk 
menumpukan kepada kawasan perindustrian berasaskan geografi. Ia bertujuan untuk 
mewujudkan pembangunan ekosistem pelaburan yang holistik. Pembangunan 
kawasan perindustrian berasaskan wilayah dapat dioptimumkan berdasarkan potensi 
dan sumber ekonomi sedia ada serta kekuatan setiap daerah.  
 
Oleh itu, dalam merencana pelan induk pembangunan negeri, Kerajaan Negeri telah 
pun mengambil kira kebitaraan daerah (niche) dalam pembentukan Pelan 
Pertumbuhan Strategik Negeri Johor, seperti yang telah dirasmikan oleh mantan YAB 
Perdana Menteri pada tahun 2016.  
 
Penentuan kluster industri ini juga amat penting dalam memastikan setiap ekonomi 
daerah saling melengkapi dan menentukan jenis industri yang ingin dibawa ke daerah 

masing-masing. Bagi pembangunan kawasan perindustrian berasaskan geografi, 
Kerajaan Negeri mencadangkan tumpuan diberikan kepada:-  
 

I. Daerah Muar yang meliputi Pembangunan Maharani Energy Gateway 
(MEG), Pagoh Special Economic Zone (PSEZ) dan Hab Perabot Malaysia 
di Bakri;  

 
II. Daerah Kota Tinggi melibatkan Pembangunan Kompleks Petroleum 

Bersepadu Pengerang (Pengerang Integrated Petroleum Complex, PIPC);  
 

III. Daerah Mersing memfokuskan kepada Lembah Tenusu Jemaluang 
manakala Segamat pula sebagai Hab Bersepadu Pertanian (Integrated 
Agriculture Hub) dan Biomas di bawah inisiatif Wilayah Ekonomi Pantai 
Timur (ECER);  

 
IV. Daerah Johor Bahru, memfokuskan kepada Kawasan Medini yang mana 

tumpuan kepada Perkhidmatan Perniagaan Global (Global Business 
Services), Zon Dron dan Robotik, Blockchain Village dan Ekonomi Kreatif;  

 
V. Daerah Kulai dengan memfokuskan kepada pembangunan katalitik projek 

Ibrahim Technopolis (IBTEC) yang berkeluasan 7,290 ekar.  
 

Kerajaan Negeri juga akan memberi perhatian dan tumpuan kepada fokus sektor 
seperti berikut:-  
 

I. Elektrik dan Elektronik  
II. Sains Hayat dan Teknologi Perubatan  

III. Pembuatan dan Kejuruteraan Termaju  
IV. Ekonomi Digital  
V. Ekonomi Hijau 

VI. Halal 
VII. Automotif (EV) 

VIII. Aeroangkasa  
IX. Pelabuhan dan Logistik  

YB TUAN LIEW CHIN TONG (PERLING)  
SOALAN 43  (A129)  
 
Nyatakan secara terperinci prestasi ekonomi negeri Johor bagi tahun 2018-2022 dan 
faktor-faktor serta sebab-sebab prestasi tersebut.  
 
JAWAPAN YAB MENTERI BESAR 
 
Sebelum memperincikan prestasi ekonomi negeri Johor bagi tahun 2018-2022, 
adalah lebih baik saya memberikan sedikit konteks berkenaan ekonomi Negeri Johor. 
Untuk makluman semua ekonomi negeri Johor secara amnya didominasi oleh sektor-
sektor ekonomi utama iaitu sektor perkhidmatan dengan sumbangan sebanyak 51.9 
% kepada KDNK negeri, pembuatan (31.1%), dan pertanian (12.9%). 
 
Dalam konteks nasional pula, Johor merupakan penyumbang keempat terbesar 
kepada KDNK negara dan kadar pertumbuhan negeri secara amnya adalah lebih 
tinggi daripada kadar pertumbuhan nasional sehinggalah tahun 2018. Pertumbuhan 
ekonomi Johor pada tahun 2016 adalah pada kadar 6.1% berbanding Malaysia 4.4%, 
tahun 2017 ialah 5.9% (Malaysia: 5.8%) dan tahun 2018 ialah 5.7% (Malaysia 4.4%). 
 
Pertumbuhan sehingga tahun 2018 ini telah banyak didokong oleh dasar kerajaan 
yang akomodatif, penarikan pelaburan yang tertinggi berbanding negeri lain ke dalam 
negeri Johor sejak tahun 2013 dan juga pembangunan projek-projek pelaburan yang 
telah direalisasikan sepanjang tempoh tersebut. 

 
Manakala, bagi negeri Johor, pertumbuhan ekonomi sudah mula perlahan dan dirasai 
pada tahun 2019 iaitu sebelum pandemik covid-19 melanda lagi. Pertumbuhan 
ekonomi negeri Johor yang mula perlahan pada tahun 2019 adalah disebabkan 
pembinaan beberapa projek utama telah pun hampir siap pada tahun 2018, serta tiada 
pembinaan projek-projek baharu. Selain itu, pertumbuhan pengeluaran sektor 
pembuatan berorientasikan eksport terutama dalam sektor pembuatan elektrik dan 
elektronik juga sedikit perlahan. 

 
Seterusnya pada tahun 2020, seperti kita semua sedia maklum COVID-19 telah pun 
melanda dunia. Kesannya ekonomi negeri Johor telah pun meleset sebanyak -4.7% 
berbanding KDNK Nasional iaitu -5.5%. Pada hemat saya, kadar yang lebih baik 
daripada kadar nasional ini boleh dianggap memberangsangkan kerana sektor 
pertanian negeri masih mencatat pertumbuhan positif pada tahun tersebut dan 
seharusnya negeri Johor pada ketika itu lebih terkesan berbanding negeri-negeri lain 
atas faktor pintu sempadan ke Singapura yang telah ditutup. Saya percaya ini 
merupakan hasil usaha kepimpinan negeri ketika itu dalam mengekang impak 

ekonomi akibat pandemik covid-19 melalui pelbagai siri pakej-pakej rangsangan 
ekonomi yang dilaksanakan. 

 
Pada tahun 2021 pula, oleh kerana peralihan ke fasa endemik sedikit lewat bagi negeri 
Johor yang menyebabkan aktiviti-aktiviti ekonomi masih terbatas terutama dalam 
sektor perkhidmatan, ditambah pula pintu sempadan bersama Singapura yang masih 
belum dibuka, ekonomi negeri Johor berkembang pada kadar 2.4%. 

 
Namun kita percaya, atas faktor pembukaan semula sempadan, peningkatan 
perdagangan negeri, pemulihan dalam pasaran pekerjaan negeri Johor ianya mampu 
sekurang-kurangnya mencapai ramalan awal iaitu kadar pada sekitar 6.5%-7.1% bagi 
tahun 2022. 

YB DATO' IR. HASNI BIN MOHAMMAD (BENUT)  
SOALAN 44  (A166)  
 
Apakah perancangan kerajaan negeri untuk meningkatkan taraf ekonomi rakyat di 
daerah-daerah yang mempunyai tahap kemiskinan tertinggi seperti Mersing 
contohnya.  
 
JAWAPAN YAB MENTERI BESAR 
 
Berdasarkan Ucapan Belanjawan Johor Tahun 2023, bagi melaksanakan Strategi 
Kebajikan Rakyat, empat (4) inisiatif akan dilaksanakan untuk mencapai matlamat 
Bangsa Johor yang bahagia, sejahtera dan mampan.  
 
Salah satu daripadanya ialah MEMBASMI KEMISKINAN. Agenda pembasmian 
kemiskinan sentiasa menjadi keutamaan kepada Kerajaan Negeri. Antara 
perancangan dan usaha kerajaan negeri untuk meningkatkan taraf ekonomi rakyat 
miskin adalah memperuntukkan sebanyak RM1.2 juta kepada Yayasan 
Pembangunan Keluarga Darul Ta’zim (YPKDT) bagi pelaksanaan Projek Komuniti Di 
Hati yang memanfaatkan 48 ribu orang penerima.  
 
Projek Komuniti Di Hati dirangka sebagai projek serampang 2 mata yang memberi 
bantuan makanan bermasak kepada golongan sasar dan membantu meningkatkan 
pendapatan ibu tunggal yang memberikan perkhidmatan penyedia makanan. 
 
Selain itu, sebanyak RM6 juta diperuntukkan oleh IRDA bagi Program Pembasmian 
Kemiskinan Tegar yang dilaksanakan melalui pemberian peralatan perniagaan dan 
latihan dengan tujuan untuk menambah pendapatan Ketua Isi Rumah (KIR) sehingga 
berjaya keluar dari kelompok miskin tegar.  
 
Untuk makluman Yang Berhormat Datuk Speaker juga, pada 26 Februari 2023 
program ini telah ditambahbaik dan dijenamakan semula kepada – “Inisiatif 
Pendapatan Rakyat (IPR)” yang melibatkan 3 jenis program iaitu: 
 
 

a) Inisiatif Usahawan Tani (INTAN) yang akan melibatkan rakyat dalam 
aktiviti pertanian,  

 
 

b) Inisiatif Usahawan Makanan (INSAN) yang memberi peluang rakyat 
menjana pendapatan tambahan menerusi penjualan makanan siap, dan 

c) Inisiatif Operator Perkhidmatan (IKHSAN) yang memberi platform 
kepada rakyat yang berkemahiran dalam penyelenggaraan dan 
perkhidmatan untuk terlibat terus dalam aktiviti operator perkhidmatan 
(3D Dirty, Dangerous & Difficult).  

 
IPR dibangunkan dengan strategi serampang dua (2) mata iaitu menambah 
pendapatan keluarga miskin tegar, miskin & B40 dan menyelesaikan struktur ekonomi. 
IPR ini akan dilaksanakan selama 24 bulan sehingga tahun 2024 dengan nilai bantuan 
sehingga RM20,000 bagi setiap peserta.  
 
Kerajaan Negeri Johor, menyambut baik IPR yang diperkenalkan oleh Kerajaan 
Persekutuan kerana ia meliputi keseluruhan ekosistem yang mampan kerana 
melibatkan penerima, pembimbing dan rakan niaga. Pihak Kerajaan Persekutuan 
dengan kerjasama pihak Kerajaan Negeri akan menyediakan tanah, vending 
machine, latihan kemahiran, tempat perniagaan, sokongan pemasaran, peralatan dan 
kelengkapan, urusan lantikan kerja, elaun tambahan yang digenapkan sebanyak 
RM2,000 sebulan dan sokongan pihak koperasi (Koperasi Basmi Miskin Tegar – 
KOBMIT).  
 
Untuk makluman semua Ahli Dewan, Kerajaan Negeri telah melaksanakan Kajian 
Pelan Hala Tuju Strategik Desa Negeri Johor yang telah berakhir pada tahun 2022. 
Kajian ini bertujuan sebagai panduan bagi perancangan dan pembangunan di 
kawasan desa bagi negeri Johor. Perancangan pembangunan ini akan mencorak 
pembangunan desa ke arah pembangunan yang lebih berkualiti dan berkesan melalui 
pembentukan hala tuju strategik bagi mencapai matlamat menjelang tahun 2030.  
 
Di bawah Teras 1: Desa Wawasan Pelan Hala Tuju Strategik Desa Negeri Johor, ia 
menekankan aspek pembangunan ekonomi desa yang berdaya saing dan mampan. 
Fokus utama adalah kepada aspek peningkatan nilai tambah sumber tempatan bagi 
menjana kekayaan, keusahawanan dan peluang pekerjaan, kepelbagaian ekonomi, 
keunikan produk setempat dan pelaburan swasta.  
 
Terdapat enam (6) inisiatif dan 24 tindakan di bawah Desa Wawasan sebagaimana 
berikut: 

i.  Menaiktaraf koridor pelancongan desa Johor Utara 
 

a) Menyerlahkan Unique Selling Proposition (USP) Desa melalui Trail Pelancongan 
Desa Secara Bersepadu; 
 

b) Membangun dan mempromosikan pakej-pakej pelancongan desa mengikut 
segmen pasaran khusus (Niche Segment); 
 

c) Memperkenalkan produk pelancongan baharu – penginapan bercirikan Eco 
Camping Site, Farmstay dan Ecolodge dalam pembangunan penginapan 
baharu; 
 

d) Menaiktaraf kawasan berpotensi agro menjadi Taman Tema Desa dan Taman 
Pelancongan Ekstrem (Escape Themepark); 
 

e) Membangunkan produk pelancongan baharu berkonsepkan Aqua-Tourism; 
 

f) Membangunkan Lokasi Fotografi dan Swafoto Instagrammable Spot bagi 
menambah baik kawasan dan Trail Pelancongan Desa. 

 
Menggalakkan pelancongan desa berasaskan komuniti (Community-based 
Rural Tourism) 
 

a) Menaik taraf Scalling-up Program Homestay, Kampung Stay dan Desa Stay bagi 
kampung berdaftar sedia ada dan berpotensi sebagai Pelancongan Berasaskan 
Komuniti (CBT); 
 

b) Memperkukuhkan Imej Pelancongan Warisan dan Budaya Masyarakat Desa 
sebagai Aktiviti Utama Pelancongan Warisan Desa; 
 

c) Mencadangkan Anugerah dan Pengiktirafan bagi produk dan destinasi 
pelancongan desa yang terpilih; dan  
 

d) Memperkenalkan Program Volunteerism Desa bagi menggalakkan Pelancongan 
Eko dan Pendidikan serta Aktiviti Bersama Komuniti. 

 
Pengukuhan pemasaran dan promosi pelancongan desa 
 

a) Cadangan Acara Signature Desa dan mempelbagaikan acara sampingan bagi 
menyokong acara utama (hallmark) di setiap daerah Johor Utara; 

b) Pembaharuan dan pengukuhan penjenamaan dan promosi yang meluas bagi 
pelancongan desa di setiap daerah; 

 
iv. Pembangunan Agro Desa 
 

a) Cadangan memperluaskan kawasan tanaman makanan; 
 

b) Cadangan meningkatkan produktiviti tanaman kelapa sawit melalui pensijilan 
mandatori MSPO kepada kesemua Pekebun Kecil, Ladang dan Kilang Buah 
Kelapa Sawit; 
 

c) Cadangan meningkatkan produktiviti tanaman getah menerusi Pertanian Hijau; 
 

d) Cadangan pembangunan tanah terbiar; 
 

e) Cadangan meningkatkan produktiviti untuk penanaman padi; 
 

f) Cadangan penternakan ayam organik; dan 
 

g) Cadangan penternakan tiram. 
 

v. Pemasaran Hasil Pertanian Desa 
 

a) Cadangan memperluaskan aktiviti pasar tani; 
 

b) Cadangan Pusat Pengumpulan dan Pemasaran Produk Pertanian Desa; dan 
 

c) Cadangan menaik taraf gerai buah-buahan segar. 
 

vi. Memantapkan Pembangunan Usahawan Desa 
 

a) Cadangan memperluaskan Program Desamall; dan 
 

b) Cadangan menaik taraf Pusat Komuniti Desa (PKD) sebagai Pusat Inkubator 
Desa. 

 
Langkah-langkah strategik dan inisiatif yang dicadangkan melalui pendekatan Desa 
Wawasan adalah bertujuan bagi mencapai Hala Tuju Strategik Desa Negeri Johor 
dengan objektif untuk: 

a) Memakmurkan dan meningkatkan produktiviti ekonomi desa yang lebih berdaya 
saing dan mampan; 
 

b) Memajukan kluster ekonomi desa dan memantapkan keupayaan usahawan 
desa; 
 

c) Penghasilan sumber semula jadi dan produk tempatan yang berkualiti dan 
berskala ekonomi serta keupayaan penggunaan teknologi baharu; dan  
 

d) Memastikan kebajikan, peluang pekerjaan, kualiti perkhidmatan sosial dan 
meningkatkan pendapatan dan pendidikan bagi semua golongan masyarakat 
desa. 

 
Memandangkan YB ADUN Benut menyatakan contoh di daerah Mersing, berikut 
merupakan beberapa inisiatif yang dilaksanakan bagi meningkatkan taraf ekonomi 
rakyat daerah Mersing. 
 
Beberapa projek dan program sedang dan bakal dibangunkan di daerah Mersing di 
bawah bidang kuasa Majlis Pembangunan Wilayah Ekonomi Pantai Timur 
(ECERDC).   
 
Projek-projek dan program yang dibangunkan ini merupakan inisiatif pihak ECERDC 
bukan sahaja bagi tujuan pembangunan daerah Mersing tetapi turut memastikan 
penduduk tempatan mendapat manfaat daripada limpahan ekonomi melalui 
pewujudan peluang pekerjaan dan keusahawanan berkaitan dengan pelancongan 
seperti pemandu pelancong atau pengusaha perniagaan kecil dalam bidang makanan 
dan minuman, cenderahati dan banyak lagi. 
 
Antara projek dan program di bawah ECERDC ialah: 
 

i. Tanjung Penyabong Waterfront, Mersing Harbour Centre;  
i. Medan Ikan Bakar Endau, Taman Negara Johor Endau-Rompin;  
i. Naik taraf jalan dari Sungai Emas ke Kampung Peta (Pakej Utara); 
i. Pelancongan di kepulauan Mersing iaitu Pulau Besar, Pulau Sibu, Pulau Tinggi 

serta Pulau Aur; 
i. Taman Pemprosesan Ikan Endau-Mersing;  
i. Lembah Tenusu Jemaluang;  
i. Pelancongan Kampungstay Air Papan di Teluk Buih; 
i. Pembangunan usahawan melalui program empower ECER dan 

entrepreneur ECER; 

i. Strategi pembangunan ‘Dari Hutan Hujan ke Terumbu Karang’ atau ‘Rainforest 
to Reef’ (R2R) seiring dengan slogan “Naturally Splendid” Mersing untuk 
memanfaatkan potensi ekopelancongan, pelancongan pesisir dan pelancongan 
pulau di daerah ini; 

i. Pembangunan ekopelancongan di Taman Negara Endau-Rompin; 
i. Pembinaan jalan masuk ke Taman Negara Endau Rompin dari Kahang ke 

Sungai Emas, jalan pintas Mersing (Mersing bypass) dan projek LPT fasa 4 yang 
merupakan kesinambungan dari projek lebuhraya Pantai Timur; dan 

i. Penambahbaikan kemudahan pelancongan dan pengiktirafan Rainforest 
Discovery Centre di Peta, Johor merupakan kesinambungan daripada inisiatif 
sebelumnya iaitu penaiktarafan jalan masuk dari Sungai Emas ke pintu masuk 
Taman Negara. 

 
Selain daripada Projek di bawah ECERDC, beberapa potensi telah dikenalpasti untuk 
meningkatkan taraf ekonomi rakyat di daerah Mersing yang dirangka dalam RTD 
Majlis daerah Mersing iaitu “Mersing 2030” sebagaimana berikut: 
 

i. Cadangan Lebuhraya LPT4 dan Lebuhraya Batu Pahat – Kluang - Jemaluang 
Ke daerah Mersing dapat meningkatkan perhubungan antara wilayah dan 
daerah;  

i. Bandar Mersing berpotensi dijadikan bandar Pelancongan dan Perkhidmatan;  
i. Wujudnya sumber produk pelancongan yang pelbagai dan berpotensi untuk 

membawa Mersing sebagai Destinasi Pelancongan Bertaraf Antarabangsa;  
i. Wujudnya sumber aktiviti perikanan, pertanian dan penternakan berpotensi 

untuk dikomersialkan dalam menyokong aktiviti Agro Pelancongan;  
i. Kedudukan daerah Mersing yang strategik di sepanjang persisiran pantai; dan  
i. Kewujudan aset semula jadi daerah yang pelbagai kedapatan bank tanah yang 

luas dan berpotensi untuk dibangunkan di masa akan datang. 
 
Selain itu, terdapat beberapa halatuju / sasaran ditetapkan dalam “Mersing 2030” iaitu: 
 

a) Sasaran kedatangan pelancong dari 250,000 kepada 2,000,000 setahun; 
b) Penjanaan pendapatan seisi rumah dari RM1,500 kepada RM6,000 setahun  
c) Penjanaan peluang pekerjaan dari berasaskan pertanian dan perikanan kepada 

berasaskan perniagaan, perkhidmatan dan perindustrian;  
d) Mengimbangkan pembangunan ke kawasan luar bandar dan kawasan 

berpotensi; 
e) Menjadikan daerah Mersing lebih berdaya tahan kesan dari risiko bencana alam 

dan buatan manusia; dan  
f) Mengurangkan masa perjalanan (dalam kadar pengurangan 25% - 50%) dari 

luar daerah dan luar negeri ke daerah Mersing.  

Selain daripada inisiatif-inisiatif yang dinyatakan tadi, terdapat usaha-usaha yang 
dilaksanakan oleh sektor-sektor lain seperti sektor perumahan, sektor keusahawanan 
dan lain-lain bagi membasmi kemiskinan.  
 
Kerajaan negeri yakin dengan penglibatan oleh semua pihak termasuk kerajaan 
persekutuan, agensi kerajaan, peniaga setempat, pihak swasta, NGO, dan 
sukarelawan inisiatif-inisiatif yang dilaksanakan ini dapat menyumbang kepada 
perubahan dan peningkatan taraf ekonomi rakyat di daerah-daerah yang mempunyai 
tahap kemiskinan tertinggi termasuk daerah Mersing. 

YB DATUK HAJI PANDAK BIN AHMAD (KOTA ISKANDAR)  
SOALAN 45  (A95)  
 
Pada masa ini, kerajaan Malaysia mengenakan caj Permit Kemasukan Kenderaan 
(VEP) pendaftaran asing dari Singapura sebanyak RM20. Dengan tukaran matawang 
Malaysia rendah berbanding Singapura, ada atau tidak hasrat kerajaan menaikkan 
kadar bagi mengukuh nilai kutipan hasil kerajaan pusat dan negeri?  
 
JAWAPAN YAB MENTERI BESAR 
 
Dalam usaha untuk meningkatkan kutipan hasil, Kerajaan Negeri telah pun 
memajukan cadangan kepada Kerajaan Persekutuan untuk meningkatkan kadar 
bayaran kenderaan asing yang memasuki Johor melalui jalan darat daripada RM5.00 
(25%) kepada RM10.00 (50%). Permohonan ini telah dimajukan melalui surat 
bertarikh 19 September 2021 kepada YAB Menteri Kewangan Malaysia.  
 
Perkara ini juga selalu dibangkitkan oleh Kerajaan Negeri Johor pada sesi pertemuan 
bersama pihak dari Kementerian Kewangan Malaysia. Kerajaan Negeri amat 
mengalu-alukan dan menyokong sekiranya Kerajaan Pusat mempunyai hasrat dan 
perancangan agar bayaran ini dinaikkan memandangkan perbezaan matawang 
antara kedua-dua buah negara sekaligus dapat meningkatkan hasil negeri. 
 
Setiap kenderaan asing yang masuk ke Malaysia melalui Tambak Johor akan 
dikenakan dua (2) bayaran. Pertama ialah Caj Jalan [Road Charge (RC)] bernilai RM 
20 dan bayaran tol PLUS bernilai RM2.90. Kutipan Caj Jalan dilaksanakan oleh 
Jabatan Pengangkutan Jalan (JPJ) melalui dua pintu utama iaitu Kompleks Kastam, 
Imigresen dan Kuarantin (CIQ), Bangunan Sultan Iskandar (BSI) dan Kompleks Sultan 
Abu Bakar (KSAB) Tanjung Kupang.  
 
Perlaksanaan kutipan adalah di bawah peruntukan Seksyen 88A-88F Akta 
Pengangkutan Jalan 1987. Caj jalan ialah bayaran yang dikenakan ke atas semua 
kenderaan persendirian berdaftar asing (tidak termasuk motosikal) apabila memasuki 
Malaysia yang Berkuat kuasa 1 November 2016. Bayaran sebanyak RM20.00 akan 
dikenakan setiap kali kenderaan asing ini memasuki negara ini. 
 
Hasil daripada kutipan Caj Jalan, Kerajaan Negeri Johor akan mendapat RM5 
daripada bayaran caj jalan berkenaan. Mengikut rekod, kerajaan negeri menerima 
sejumlah RM 9,490,020.00 bagi tahun 2022 dan purata bulanan terimaan adalah RM 
790,835.00. Jumlah terimaan kerajaan negeri daripada tahun 2019 hingga 2022 
adalah sebagaimana jadual di bawah: 

Kerajaan Persekutuan melalui Jabatan Pengangkutan Jalan memperkenalkan sistem 
Vehicle Entry Permit (VEP) dan kutipan Caj Jalan (RC) bertujuan untuk merekodkan 
maklumat kenderaan dan pemilik berpendaftaran asing yang merentasi sempadan.  
 
Pelaksanaan VEP ini adalah sebahagian daripada usaha berterusan oleh Kerajaan 
Malaysia untuk meningkatkan pengawasan dan kawalan di sempadan, serta 
pengumpulan data kenderaan yang komprehensif di setiap pintu masuk negara untuk 
kegunaan perancangan, pengurusan strategik dan penguatkuasaan.  
 
Selain itu, VEP juga akan dapat memantapkan elemen penguatkuasaan dengan 
memastikan penyelesaian saman tertunggak terhadap kenderaan asing selain 
menangani masalah kenderaan klon dan lambakan kenderaan asing yang berada di 
negara kita. 
 
Berhubung cadangan menaikkan kadar Caj Jalan kepada kenderaan asing adalah 
satu cadangan yang baik yang boleh diteliti dan dilaksanakan oleh Kerajaan 
Persekutuan. Ini kerana, hasil kutipan Caj Jalan ini menjadi salah satu hasil kerajaan 
negeri Johor. Hasil kutipan Caj Jalan ini boleh diterjemahkan kepada projek 
pembangunan negeri termasuk menaiktaraf jalan dan sebagainya.  
 
Kerajaan Negeri memohon agar Kementerian Pengangkutan melalui Jabatan 
Pengangkutan Jalan (JPJ) mempertimbangkan cadangan kenaikkan Caj Jalan untuk 
manfaat penduduk di Negeri Johor dan Malaysia secara amnya. 
 
Kerajaan Negeri telah beberapa kali menyatakan hasrat kepada kerajaan persekutuan 
bagi meningkatkan jumlah agihan kepada kerajaan negeri daripada RM5 kepada 
RM10. Kali terakhir usaha ini dilaksanakan adalah melalui surat kepada Timbalan 
Menteri Kewangan Malaysia selaku Ahli Parlimen Pontian semasa Majlis Dialog Bajet 
2023 Peringkat Negeri Johor Pada 6 Februari 2023. InsyaAllah, kerajaan negeri akan 
konsisten untuk terus memohon kenaikkan agihan kepada kerajaan negeri bagi caj 
jalan ini dinaikkan. 
 
Selain daripada itu, seiring dengan pembukaan semula pintu sempadan Singapura, 
penekanan kepada memanfaatkan limpahan ekonomi terutama melibatkan sektor 
pelancongan, hospitaliti, peruncitan dan perkhidmatan lain akan terus digiatkan.  

Sepertimana yang diumumkan dalam Belanjawan Johor yang lalu, pelbagai insiaitif 
bagi memperkasa sektor pelancongan sedang giat dilaksankan merangkumi 
penambahbaikan infrastruktur pelancongan, penganjuran acara-acara pelancongan 
yang mampu menarik pelancong antarabangsa, pemasaran Majestic Johor, 
peningkatan piawaian pelancongan dan juga pemerkasaan sumber manusia dalam 
sektor ini. 
 
Penekanan kepada sektor pelancongan ini secara tidak langsung akan meningkatkan 
aktiviti ekonomi dalam sektor-sektor yang lain berikutan kesan pengganda yang tinggi 
melibatkan sektor hotel dan restoran, pengangkutan, peruncitan dan sebagainya. 

YB CIK AMIRA AISYA BINTI ABD. AZIZ (PUTERI WANGSA)  
SOALAN 46  (A132)  
 
Adakah kerajaan negeri mempunyai pelan untuk memberi skim insurans kepada 
mangsa-mangsa bencana alam yang sering mengalami kerugian harta benda?   
 
JAWAPAN YAB MENTERI BESAR 
 
Sebagai a fair state not a welfare state, Kerajaan Negeri Johor melihat perkara ini 
secara jangka panjang untuk mengurangkan risiko banjir dalam menghadapi ‘climate 
change’ dan keutamaan kerajaan buat masa ini adalah untuk memastikan 
keselamatan semua mangsa-mangsa banjir terselamat. 
 
Kerajaan Negeri Johor juga lebih mengutamakan peruntukan sedia ada yang mana 
masih lagi tidak mencukupi disalurkan untuk penyediaan Pusat Pemindahan 
Sementara (PPS) berserta barangan kelengkapan keperluan, kecukupan bekalan 
makanan dan persediaan peralatan dan pengangkutan kecemasan lain. 
 
Sehingga kini 269 PPS di seluruh Negeri Johor telah dibuka untuk penempatan 
sementara mangsa-mangsa banjir. Namun bagi tempoh masa panjang, kerajaan juga 
komited untuk melaksanakan Pelan Tindakan Banjir Negeri Johor di lokasi-lokasi dan 
punca yang telah dikenal pasti.  
 
Kerajaan Negeri Johor juga amat berterima kasih terhadap sumbangan sebanyak 
RM10 Juta peruntukan yang disalurkan melalui Agensi Pengurusan Bencana Negara 
(NADMA) dan RM50 Juta peruntukan daripada kerajaan persekutuan yang prihatin. 
Selain itu Kerajaan Negeri juga ingin menzahirkan penghargaan di atas sumbangan 
RM150 juta bagi projek pascabanjir. 
 
Tidak lupa juga bantuan tenaga daripada Jabatan Kebajikan Masyarakat (JKM), 
Southern Volunteers (SV), Angkatan Pertahanan Awam Malaysia (APM), Polis Diraja 
Malaysia (PDRM), Jabatan Bomba dan Penyelamat Malaysia (JBPM), dan Angkatan 
Tentera Malaysia (ATM).   
 
Walau bagaimana pun, Kerajaan Negeri Johor menerima baik cadangan Yang 
Berhormat Puteri Wangsa berhubung skim insurans, dan ia akan dipertimbangkan 
setelah mengambil kira faktor-faktor tertentu agar semua mangsa banjir ini menerima 
manfaatnya sama rata dan secara adil.  
 
 


